
OM GOD TE GLO

 Breek tog die oomblik aan
Lê ek my harnas neer en gaan
In vrede by Hom bly?

Ons werk tot Jesus kom,
Ons werk tot Jesus kom,
Ons werk tot Jesus kom,
En dan word ons Huis toe gelei!

Geen rustige vreugdes ken ek op hierdie 
aarde,

Geen vredevolle skuilplek;
Hierdie wêreld is ’n droewige woestyn,
Hierdie wêreld is nie my Tuiste nie.

Ons werk tot Jesus kom,
Ons werk tot Jesus kom,
Ons werk tot Jesus kom,
En ons Huis toe gelei word.

Na Jesus Christus het ek gevlug vir rus;
Hy het my laat ophou swerf;
En vir krag op Sy bors gerus
Tot Hy my Huiswaarts lei?

Ons werk tot Jesus kom,
Ons werk tot Jesus kom,
Ons werk tot Jesus kom,
En ons Huis toe gelei word!

Ek het dadelik my Redder se sy opgesoek,
Nimmer sal my voetstappe afdwaal;
Met Hom sal ek die kille doodsgety trotseer
En my Hemelse Huis bereik.

Ons werk tot Jesus kom,
Ons werk tot Jesus kom,
Ons werk tot Jesus kom,
En ons Huis toe gelei word.

2 Nou nommer 227, Pragtige Gerwe Mank. Ek hou daarvan 
om dit te sing, dis omdat dit ’n sendinglied is, en dit my soort 
van—soort van opbeur. 227 is die lied se nommer. Goed, nou, 
die lied om af te sluit is net…Nou, laat ons, almal, nou 
daarby inval. Hou julle van hierdie ou liedere? Sê “amen” 
as dit so is. [Gemeente sê: “Amen.”—Red.] Wonderlik! Goed, 
almal nou saam.

Na die oeslande wat wag, sal ons haastig 
gaan, vandag,

Om gerwe te maak, o, pragtige gerwe;
Van die dagbreek tot die nag, arbei ons met 

alle mag,
Om gerwe te maak, o, pragtige gerwe.

Om gerwe te maak, pragtige gerwe,
Om gerwe te maak, pragtige gerwe,
O, prys die Heer, ons is op pad na die Land 

van eindelose dag,
Om gerwe te maak, o, pragtige gerwe.

Op die vlakte sal ons gaan, teen die hang 
maai ons die graan,

Om gerwe te maak, pragtige gerwe;
Ja, ons arbei tuis, ook waar ons omring is 

deur gevaar,
Om gerwe te maak, o, pragtige gerwe.

3 Almal nou, komaan!

Om gerwe te maak, o, pragtige gerwe,
Om gerwe te maak, goue gerwe, pragtige goue 

gerwe;
Prys die Heer, ons is op pad na die Land van 

eindelose dag,
Om gerwe te maak, pragtige gerwe.

4 Net ’n oomblik. Nou wanneer ons weer by daardie deel 
kom: “Prys die Heer, ons is op pad,” laat ons opwaarts wys: 
“na die Land van eindelose dag, om gerwe te maak.” Laat ons 
nou die refrein probeer. Komaan!

Prys die Heer, ons is op pad na die Land van 
eindelose dag,

Om gerwe te maak, pragtige gerwe.
5 Wel, nou laat ons dit weer kry. Goed.

Ons sal sing en ons sal bid, en ons Meester se 
stem gehoorsaam,

Om gerwe te maak, o, pragtige gerwe;
Wanneer ons op Sy versoek, vreemde lande 

gaan besoek,
Om gerwe te maak, pragtige gerwe.

Om gerwe te maak, pragtige gerwe,
Om gerwe te maak, pragtige gerwe;
O, prys die Heer, ons is op pad na die Land 

van eindelose dag,
Om gerwe te maak, pragtige gerwe.

 Laat ons nou staan, as julle sal.

6 O Meester van die Lewe, ons sien U in die Boek wat die 
Bybel genoem word, in ’n dramatiese prentjie, vanmôre, soos 
ons sou kon dink dit ’n pragtige Sondagoggend was toe U op 
die berg gesit het, U dissipels om U vergader het en hulle in 
die saligsprekinge geleer het, presies die dinge wat hulle moes 
doen. U het gesê: “Salig is die sagmoediges, want hulle sal die 
aarde beërwe. Salig is hulle wat arm van gees is, want aan 
hulle behoort die Koninkryk van God. Salig is julle wanneer 
mense julle sal beledig, en julle vervolg, en valslik allerhande 
kwaad teen julle spreek om My Naam’s ontwil. Verbly julle, en 
wees verheug, omdat julle loon groot is in die Hemele.”
7 Op hierdie manier het U ons almal geleer dat ons so 
moet bid. [Broer Branham en die gemeente bid saam volgens 
Matthéüs 6:9—13—Red.]

…Onse Vader wat in die hemel is, Laat U Naam 
geheilig word.

Laat U koninkryk kom. Laat U wil geskied soos in 
die hemel, net so ook op die aarde.

Gee ons vandag ons daaglikse brood. En vergeef ons 
ons skulde, net soos ons ook ons skuldenaars vergewe.

En lei ons nie in versoeking nie, maar verlos ons van 
die bose. Want aan U behoort die koninkryk en die 
krag en die heerlikheid tot in ewigheid. Amen.

8 Nou kan die klasse hulle plekke inneem. Die volwasse klas 
beweeg vorentoe as julle kan, terwyl die seuns ons Wolk En 
Vuur gee. [Die pianiste en musikante speel Die Wolk En Vuur 
terwyl die kinders na hulle klasse gaan. Leë kol op band—Red.]
9 Nou daar is ’n paar leë sitplekke voor, as sommige van julle 
ver agter. Ek weet ons tabernakel is nie…die akoestiek hier 
is nie so goed nie, want ons het ’n weerklank tussen elkeen van 
daardie pilare daar, en balke wat afhang. Daar is ’n weerklank. 
As julle ’n bietjie nader wil kom, daar is ’n paar sitplekke. Julle 
is meer as welkom, terwyl ons dit doen, as julle wil.
10 Laat ons nou na Génesis die 22ste hoofstuk blaai, 
en dan ook na Romeine die 4de hoofstuk blaai, vir net ’n—
’n kort boodskap vanmôre voor die genesingsdiens, in ons 
Sondagskoolonderrigting. Génesis 22.
11 Het enigiemand ’n Bybel nodig? Het jy joune vergeet? As jy 
het, steek net jou hand op as jy een wil hê om uit te leer. Ons 
het ’n aantal van hulle hieragter. Ons sou graag een van die 
plekaanwysers hulle tot reg by julle laat bring, as jy een wil 
hê. Ek sien ’n paar hande op. Broer Roy, sal julle broers net vir 
’n oomblik uitkom, gee hulle daar agterlangs aan. Dis goed. 
[Broer Branham wag—Red.]
12 Mev. Harvey hier, Mev. G. H. Harvey van Danville, Illinois? 
Het jy jou seun by jou? Goed. Ons sal oor ’n rukkie vir hom 
gebed hê. Goed, Mev. Harvey. Goed.

13 Nou gaan ons net ’n klein bietjie praat, of Sondagskool 
hê. Dis gebruiklik hier dat ons ons Sondagskoolles het. Maar 
terwyl ek by die huis rond is, wel, gewoonlik gee ek…hulle 
gee toe en laat my die Sondagskool hou, ter wille van gebed 
vir die siekes. En dan sal ons pastoor die boodskap vir die 
oggend bring, net na hierdie deel van die diens. En ons sal 
probeer om hom die platvorm sou gou moontlik te gee, teen 
elfuur, as die goeie Here wil.
14 Nou, daar is baie versoeke. En ek—ek bid gedurig vir julle 
almal, en oral, en ek wil hê julle moet vir my bid.
15 Ek het iets, die rede waarom ek so lank tuis is tydens 
hierdie tyd, ek soek God se Goddelike weg vir my om na my 
volgende dienste te gaan, soos ek Hom belowe het ek sou. Nou, 
ek probeer nie die Here aanjaag nie, want Hy weet alle dinge, 
maar ek vra Hom om my ’n visioen te wys, van wat ek moet 
doen, of waar my volgende skuif sal wees. En sedert ek van 
Afrika gekom het, was daar net een visioen wat plaasgevind 
het, en dit as nou die oggend, toe dit twee of drie keer 
gedurende die dag gekom het. En ek glo dat Hy nou naby is.
16 Visioene kom gewoonlik in ’n groep. As julle in die Bybel 
opgelet het, oor die…ons broers van lank gelede, dat ’n groep 
visioene sou inbeweeg na Daniël, of na Josef, en dan sou daar 
’n—’n gaping wees, wanneer daar nie enige sou wees nie.
17 Ek het al dikwels gewonder of ek my dienste so moet laat 
voortgaan soos ek dit gedoen het. Bid net vir, o, miskien kom ek 
by ’n dosyn, twee uit, op ’n aand, of so—iets, terwyl daar duisende 
van hulle wag, en dit kom net steeds in my hart op dat ek dit nie 
behoort te doen nie; dat God my die outoriteit gegee het om—om 
die siektes te sit…om die mag van Satan te verbreek.
18 En Woensdagaand, ’n week gelede, het ek hier na die 
tabernakel toe gekom, en daar was ’n groep mense wat byeen 
gekom het, so ek het net soort van ’n vel voor die Here gelê. En 
ek het gesê: “Here, ek het nog nooit uitgestap…”
19 Ek het baiekeer, ek het die mense altyd eersuitgevia: “Glo 
jy? Hoeveel glo jy? Glo jy dat ek in staat is om dit te doen?” en 
al die verskillende dinge soos dit. En dan—en dan sou ek wag 
en hulle op die verhoog kry, en wag tot ek ’n visioen sien, net 
presies sien wat aangaan, dan sou ek dit aankondig presies 
net wat dit is. Dit was so stadig, ek kon skaars by die mense 
uitkom. Maar ’n paar dae gelede, het ek gewonder…
20 Baiekeer sou ek op die platvorm staan waar daar dalk ’n 
honderdduisend mense was. En, voor jy weet wat, kom daar 
net iets vrymoedigs in my op, en ek sou dadelik net voortgaan 
en daardie demoon uitroep, en dit uitwerp. En ek het gedink: 
“Dis eienaardig.” En dan begin ek hier te dink…Baie van 
julle het my klein boekie gelees, ongetwyfeld almal hierbinne, 
en uan baie voorvalle daar.

21 Ek het hulle een aand gesien, by Portland, waar ’n 
demoon…En, o, goeiste! ’n Man wat omtrent driehonderd 
pond geweeg het, en na die platvorm gehardloop het, en hy 
gesê het: “Wel, jou huigelaar!” Gesê: “Ek sal jou wys hoeveel, 
man van God!” Hy was ’n kranksinnige man uit die gestig. 
En hy het na die platvorm toe gehardloop en—en sou my nek 
breek. En—en vyfhonderd predikers het net teruggeval voor 
hom. En hy het sy arm teruggetrek en gesê: “Ek sal elke been 
in jou liggaam breek!” En ek het honderd—agt—en—twintig 
pond geweeg. En hy omtrent driehonderd, en groot diep bors, 
en, o, wat ’n—’n sterk man was hy, ten volle in staat om sy 
dreigement uit te voer. En in die… Reg te midde daarvan, 
wel, daar het net iets op my beweeg, en ek het net vorentoe 
geloop tot waar hy was. Hy het gesê: “Vanaand sal ek elke 
been in jou tingerige liggaam breek!”
22 Ek het gesê: “In die…Omdat jy God se Gees uitgedaag het, 
sal jy vanaand oor my voete val, in die Naam van die Here.”

 Daar is twee profesieë gemaak.
23 En hy het vorentoe op my afgestorm, gesê: “Ek sal jou wys 
oor wie se voete ek sal val!” En hy het in my gesig gespoeg toe 
hy vorentoe kom, en hy het sy groot vuis teruggetrek.
24 Net toe het ek gesê: “Satan, kom uit die man uit.” En hy 
het sy arms opgegooi en geskreeu, en oor my voete geval, totdat 
die polisie hom moes aftrek.
25 Nou, hy het geen geloof in my gehad nie. Hy het my nie 
geglo nie. En ek sien dit verg ’n sterk uitdaging. Ek het vir 
elkeen wat kom gebid.
26 Nou die aand was daar mense hier, ’n vrou wat nie kon praat 
nie. Sodra daardie bose mag uitgedaag is, het sy normaal gepraat.
27 En daar was ’n dame hier wat ’n groot kropgeswel op haar 
keel gehad het. Ek het net na haar toe gestap en gesê: “Satan, 
ek—ek het bloot die outoriteit om jou mag te verbreek. Jy moet 
van haar afkom.”

 Ek het gesê: “Hy is weg.” Ek het gesê: “Glo jy dit?”

 En sy het gesê: “Ja.”
28 Ek het gesê: “Goed, gaan huis toe en sit ’n toutjie om jou 
nek, en meet dit, kyk hoe—hoe groot dit is. En elke drie dae, 
sny die stukkie tou daarvan af, kyk hoe dit begin krimp.”
29 Die eerste dag was daar omtrent soveel, die tweede dag 
omtrent soos dit, en die derde dag omtrent soos dit, waar 
dit gesak het, sien. Dis dieselfde tou, sy het dit hier na die 
platvorm toe gebring.
30 En toe begin hoor ek dit inkom. En ek vra God net, sou dit 
Sy Goddelike wil wees? En nou die oggend omtrent…

31 Ek het ’n klein dogtertjie, agt, tien—tien maande oud, klein 
Sarah, en sy is ’n liewe klein skat. En ek was nog nie baie by 
haar nie. En ek het haar bederf, ek sal dit erken, haar net die 
hele tyd in my arms gehou. Julle sou ook, as julle daardie klein 
bondeltjie liefde nie meer te sien kon kry as wat ek haar te sien 
kry nie, weet julle, net nou en dan wanneer ek tuis is. So ek—ek 
skat ek het haar baie bederf.
32 Sy sny ’n paar tande, en het baie siek geword. Sy moes ’n 
disenterie ook gehad het. Dit is hierrond. Ek skat sommige 
van julle gesinne het dit ook, regtig baie siek, vomering en 
disenterie. En so was sy aan die huil. Haar ma was so moeg, sy 
het nie eens wakker geword nie, ek ook nie. En ek het wakker 
geword, en ek was aan die slaap agter in die tweede kamer 
van haar af, en sy en haar ma daarbinne, en ek en die klein 
dogtertjie het in die ander kamer geslaap, klein Rebekah. En, 
so, en Billy Paul het daardie aand by sy ouma geslaap. So, 
ek—ek het wakker geword, ek het gehoor…ek het gesê: “Wat 
het my so laat wakker word?”
33 Ek het Sy Stem hoor sê: “Gaan na jou baba toe en gee haar 
drinkwater.”
34 Ek het die kamer binnegegaan, en sy het gehuil. Sy het al 
’n lang tyd gehuil. Sy moes nie haar ma wakker gemaak het 
nie, in haar kinderbedjie. Ek het gegaan en ’n glas water gekry 
soos ek ingegaan het. Die mooi ou dingetjie het omtrent die 
hele glas water uitgedrink, en toe daar in haar toestand, met 
die disenterie wat sy gehad het. Net, ek het gedink: “Is dit nie 
lieflik nie, hoe dierbaar is Hy nie om dit te doen nie!” Dis die 
tweede keer, of die derde keer.
35 Eenkeer was ek in Sioux Valle, sy was net drie maande 
oud. Sy het op ’n bed gelê. Haar ma het buitentoe gestap, 
met ’n paar mense gepraat. En ek het geskeer, soos dit, aan 
die gereedmaak om na die byeenkoms te gaan. En ek het 
daar gestaan, geskeer, en ek hoor die Engel van die Here sê: 
“Kry jou baba, baie gou.” Ek het my skeermes neergesit, 
omgehardloop. En net een halfminuut langer en sy sou weg 
gewees het. Sy was op ’n hoë bed, omtrent soos dit. En sy 
het albei arms…Sy was net aan die rol, en het haar kop 
gerol, klein koppie het afgehang, haar arm, net aan die afgly. 
Ek moes baie vinnig hardloop om haar te gryp net soos sy 
afgegaan het. Hy is lieflik, dierbaar.
36 ’n Bietjie later daarna, was daar ’n jongmeisie. Sy sit dalk 
hier vanmôre. Ek sien haar nie, maar sy kom ongereeld. Sy is ’n 
lid van ’n kerk in New Albany, ’n baie vooraanstaande kerk, ’n 
vername kerk in New Albany. Ek was al daar. Sy benodig… 
Sy het ’n geestestoestand, ’n soort van ’n psigoneurose. En sy 
kan nie, sy sal selfs nie die stad of enige plek verlaat nie, sy 
begin skree en huil, gaan tekere. So ek—ek het vir haar gebid, 

twee of drie keer, maar iets wou my nie daardie demoon laat 
uitdaag nie, op een of ander manier. Ek weet nie. Ek kon dit 
net nie doen nie. Sy is ’n goeie vriendin van ’n verpleegster wat 
daar in die omgewing bly. Hulle kom daarnatoe. Sy het erger 
geword. Sy was so vir omtrent agt jaar.
37 En so het sy nou die dag hiernatoe gekom, en sy het 
gesê…Ek het haar gesê, ek het gesê: “Sus, al wat ek weet, dat, 
daar is ’n oorsaak daar iewers. Ek—ek weet nie wat dit is nie.” 
Ek het gesê: “Ek…As jy hiernatoe kan kom.”
38 Sy het gesê: “Ek is voor gebid; my pastoor.” En het gesê: 
“My pastoor het my hiernatoe gestuur, het gesê: ‘Gaan sien 
Broer Billy en sien wat hy sê.’”
39 Wel, ek het gesê: “Wel, ek weet—ek weet nie, sus,” het ek 
gesê: “ek is net soos jou pastoor.” Ek het gesê: “Het jy al jou 
sondes bely?”
 “Alles.”
40 Sondagskoolonderwyseres, het ’n groot klas en doen ’n goeie 
werk. Maar net dit het oor haar gehang. Wel, ek—ek het nie 
geweet wat om te doen nie. Julle kan julle net omtrent voorstel 
hoe ek gevoel het. Ek—ek het net nie geweet wat om te doen nie.
41 Ons het haar in die kamer ingeneem. Ek het gesê: “Goed, 
kom hiernatoe.” Wanneer mense kom, het ons net alles gestop. 
Ek het haar in ’n kamer ingeneem. Ek het gaan sit en net begin 
praat oor stambome en oor die begin, die oorsprong van tyd en 
alles, en haar dopgehou. Dit was daardie selfde oggend. God is 
altyd daar op die kritieke tydstip, weet julle. En na ’n rukkie, 
het ek uitgekyk, daar het ’n visioen nadergekom. Ek het ’n 
motor gesien wat vinnig beweeg.
42 Ek het gesê: “Jou toestand het iets met ’n motor te doen.”
 Sy het gesê: “Nee, ek was nooit in ’n ongeluk nie.”
43 Ek het gesê: “Sit net nederig.” Het gesê: “Ek sien jou in ’n 
motor. Julle word byna deur ’n trein raakgery.”
 Sy, sy het opgespring. Sy het gesê: “O!”
44 Ek het gesê: “Ja, en jy is nie by jou man nie. Jy is by ’n ander 
man. Jou man is oorsee in die oorlog, teen daardie tyd.” Het 
voortgegaan en dit begin naderbring. Ek het gesê: “Die dinge 
wat jy gedoen het, die immorele dinge! Jy het hom sommige 
daarvan vertel, maar jy het hom nie alles daarvan vertel nie.” En 
sy het begin skree, haar gesig so vasgehou. Ek het gesê: “Jy sou 
’n operasie gehad het nie lank gelede nie, ook, vir jou mangels, 
en jy was bang om die narkose te neem, bang dat jy dit kan sê, 
daaronder.” Sy het net geskree en op die vloer geval.
 Sy het gesê: “Dis die waarheid.”
 Ek het gesê: “Hoe kan jy ooit iewers kom met dit 
onafgehandel?”
 Sy het gesê: “Ek het God gevra om my te vergewe.”

45 Ek het gesê: “Jy het nie teen God gesondig nie. Jy het teen 
jou man en geloftes gesondig.” Ek het gesê: “Gaan terug en 
maak dit reg, kom dan. Dan kan ek daardie duiwel beheer, sien.”
46 En ek het gesê: “Terloops, jou man.” Ek het beskryf hoe hy 
lyk, het hom nog nooit in my lewe gesien nie, ek het gesê: “hy 
het dieselfde ding om aan jou te bely.” Ek het gesê: “Nou, as 
jy dit nie glo nie, bel hom op die telefoon en sê hom om jou te 
ontmoet.” Sy het ingegaan en hom op die foon gebel. Hulle het 
op die pad ontmoet.
47 En hier kom hulle terug, trane rol langs hulle wange af, het 
mekaar vergewe. Die duiwel het haar verlaat, en daar was sy 
vry. Sien?
48 Nou, ek sou kon skree en roep oor daardie duiwel, en 
uitgewerp het en wat nog, en hulle het nooit weggegaan voor 
dit reggemaak is nie. Sien? Sien, jy moet die oorsaak kry voor 
jy die genesing kan kry.
49 Jy gaan dokter toe, jy sê: “Ek het ’n hoofpyn.” Wel, hy 
gee jou dalk ’n aspirien. Wel, dit sal terugkom. Miskien het 
jy maagprobleme wat die hoofpyn veroorsaak. Miskien het 
jy ’n infeksie êrens wat die koors veroorsaak, wat maak dat 
jy die hoofpyne het, of so—iets. Jy moet teruggaan, daardie 
dokter moet daardie geval diagnoseer tot waar hy vind waar 
die oorsaak is, dan raak jy ontslae van die oorsaak.
50 Net soos ’n gat in ’n emmer, as jy water ingooi, hou die 
water aan uitloop. Stop liewer die gat toe, eers, sien. En dis…
51 Nou dit is daar waar ek lê. Wat moet ek doen? Nou die 
grootste ding in my byeenkoms, was dit, daar word nie vir jou 
daarvoor gebid nie. En ek het gebid, en in die gebed gevra vir 
hulle almal, maar hulle sê: “Wel, as jy my net sou aanraak en 
jy dit sou doen,” en hulle—hulle sien daardie dinge gebeur.
52 En dit is reg, die Bybel het gesê: “Hulle lê hande op die siekes, 
en hulle herstel.” Dan wanneer jy dit begin, ek het dit probeer, en 
hulle deur die ry flits, het die hande op hulle gelê. Maar as hulle, 
hul lewe nie deur die Heilige Gees gefynkam word, om uit te vind 
of daar iets daarin is nie, voel hulle nie daar is vir hulle gebid nie. 
Hier sit my sekretaris hier, en dinge wat weet, kry die briewe. Is 
dit nie so nie? Hulle dink maar net hulle is nie.
53 Nou daar stuit ek teen iets. En ek—ek glo as ek kon dalk kon 
preek; en ek is nie veel van ’n prediker nie, maar as ek die mense 
sover sou kon kry om te sien dat hulle absoluut skoon moet kom 
met God, dan glo ek dat ek die outoriteit sou hê, deur Jesus 
Christus, om enige duiwel wat daar is, se krag te breek.
54 Toe Petrus en Johannes deur die Skonepoort gegaan het, 
het hulle nooit die man gevra of hy ’n gelowige is, of wat hy is, 
of enigiets daaroor nie. Petrus het gesê: “Silwer en goud het ek 
nie, maar wat ek het sal ek jou gee.” Het gesê: “In die Naam 

van Jesus Christus van Nasaret, staan op en loop.” Hy het hom 
opgetel, en hom daar gehou totdat sy enkelbene krag gekry het, 
en weg was hy, het geloop.
55 Nou daar’s iets daarin wat ek bestudeer. En ek wil hê julle 
moet vir my bid. Goed, sal julle dit doen, net bid? [Gemeente 
sê: “Amen.”—Red.] Goed. God seën julle.
56 Blaai, nou Génesis 22. Ek gaan ’n gedeelte lees, vir die les, 
voor die gebedsdiens. Goed, ons gaan begin daarrond by die… 
Laat ons net ’n bietjie daaroor praat.
57 Ek sal julle sê wat ons sal doen. Ek wil hê julle moet ook 
in Romeine 4 kyk. Ek gaan ’n bietjie oor geloof leer. Dis wat 
ons almal ’n hele klomp van nodig het. Is dit nie? [Gemeente sê: 
“Amen.”—Red.] Geloof is nie ’n…dis nie net ’n bewys nie; dis 
die vaste vertroue. Geloof self is ’n vaste vertroue en ’n bewys 
van dinge wat die sintuie van die liggaam nie sal verklaar nie. 
En ek het gedink, miskien, deur dit te leer, sou—sou julle geloof 
aanspoor, sien, om dit op ’n vlak te kry waar God in julle kan 
inbeweeg en julle seën.
58 Nou laat ons begin lees by die 8ste vers van die 22ste 
hoofstuk. Dit gaan oor Abraham. En hy is eers Abram genoem; 
en toe het hy sy priestersnaam ontvang, of sy vader—naam; 
wat, wat, hy was Abraham, wat beteken: “die vader van 
nasies.” Nou luister.

En Abraham het die hout van die brandoffer geneem 
en dit op sy seun Isak gesit, en die vuur en die mes in 
sy hand geneem. So het hulle twee dan saam geloop.

59 Watter dramatiese toneel hier, ver terug, agttienhonderd 
twee—en—sewentig jaar voor die koms van die Here, God wat nou 
voorafskadu, spreek, gereedmaak om ’n—’n gelykenis te maak. 
En hy, Abraham, was ’n ou man, negentig jaar oud, en Sara, of 
Abraham was honderd en Sara was negentig. Dis omtrent veertig 
jaar na die menopouse, so die lewe in haar was dood. En die lewe 
in Abraham was dood, ’n ou man op daardie ouderdom.
60 En God het aan hom verskyn toe hy nege—en—negentig was, 
en het gesê: “Abraham, wandel voor My en wees volmaak.” 
Dink net, op ’n honderd jaar oud! En Hy het hom vertel wat 
gaan plaasvind. Het gesê:” Al die nasies sal in jou geseënd wees, 
omdat jy gaan…Ek gaan jou ’n seun gee, by Sara.” Dink nou, 
honderd jaar oud! En toe het die Bybel dit gesê.
61 Abraham, julle weet hoe hy geoff—…sy offerhande 
gebring het, en die voëls daarvan weggehou het totdat die 
son ondergegaan het; en hoe die donkerte oorgekom het, en 
die Gees van God neergedaal en met hom gepraat het. En 
Abraham het God geglo.
62 Nou ek wil handel met daardie onderwerp: Om God Te 
Glo, of, Hom op Sy Woord te neem.

63 Nou Abraham het nie enige groot wolk van getuies gehad soos 
wat ons vandag het nie, want Abraham self was ’n Chaldeër, tog 
vader van die Jode. Maar hy was ’n Chaldeër uit die stad Ur. En hy 
is uitgeroep onder sy mense uit, om in ’n vreemde land te wandel.
64 Hoe pragtig tipeer dit nie die Christelike wandel vandag 
nie, dat ons moet wegkom van ons assosiasies van die wêreld, 
om te wandel in ’n vreemde land, of vreemd vir—vir die eerste 
land waarin ons gewandel het. En die Land wat ons vandag 
noem, is wandel op die Christelike weg, wandel met Christus, 
onsself afgesonder van die dinge van die wêreld.
65 En hy het dit deur die geloof gedoen, en hy het in ’n vreemde 
land vertoef, nie eens geweet waarheen hy gegaan het nie. Al 
ding, God het gesê: “Kom uit, Abraham, en gaan in ’n land in,” en 
hy het gesoek na ’n Stad Wie se Boumeester en Oprigter God is.
66 Nou as dit is waarna ons in die natuurlike lewe sou verwys, 
sou dit wees, sou ek sê instink, sou jy dit natuurlikerwys 
noem, maar ons noem dit “leiding van die Heilige Gees.” God 
het hom uitgeroep onder sy mense uit, uit ’n land uit, sy eie 
tuisland, van sy mense af. En hy het in vreemde lande gewoon, 
het verklaar dat hy ’n bywoner en vreemdeling is, wat ’n Stad 
soek, op soek na ’n Stad. O, goeiste, hoe kom dit steeds aan 
deur Sy kinders, daardie strewe van op soek wees na ’n Stad 
Wie se Boumeester en Oprigter God is! En God het hom geseën.
67 En toe, toe hy regtig oud was, het Hy gesê: “Nou, Abraham, 
jy het voor My gewandel, was volmaak,” en hoedat Hy 
hom gaan seën en hom vermenigvuldig. Nou, as ons na die 
natuurlike kant sou kyk, wel, dit was vir hom onmoontlik om, 
vir hom om daardie kind by Sara te hê. Wel, al die bronne van 
lewe is weg. Sara is negentig jaar oud; Abraham honderd.
68 Wel, as jy dit vandag vir ’n dokter sou vertel; ’n—’n man 
honderd jaar oud, met sy vrou negentig, julle gaan ’n kind 
hê. Wel, weet julle wat hulle sou doen? Hulle sou julle êrens 
in ’n psigopatiese saal opsluit, sê: “Wel, die ou kêrel en ou 
vrou is ’n bietjie getik hierbo iewers.” Maar jy kyk nie na die 
omstandighede nie. Jy kyk na die belofte. Sien? As jy gaan kyk…
69 Nou dis miskien dieselfde wat betref die dame hier in die 
rystoel, of sommige van julle daar met kanker. Die—die dokter 
sê: “Jy, jy kan nie gesond word nie.” Nou as jy dit glo, dan kan jy 
nie gesond word nie. Maar jy moet na ’n Goddelike belofte kyk.
70 ’n Ou man…ons word ingeroep na sy plek toe, hy het 
gesê: “Broer, kom bid vir my baba, hy het swart witseerkeel en 
dit het die hart aangetas. En die kardiogram wys dat die hart 
heeltemal teruggesak het, en is weg.”
71 Wel, hulle wou ons nie inlaat om vir die baba te bid nie. 
Maar toe hy daar ingekom het, wel, o, die intern, die dokter: 
“Nee, meneer! Nee, meneer! Jy kan dit nie doen nie. Jy het self 
kinders; jy kan dit nie doen nie.”

72 Maar nogtans, het God geglo, het oorreed. Die man was 
Katoliek. Het gesê: “Nou, wel, as die pasiënt sterwend was, en ’n 
priester hier was om die laaste eer te bewys, sou jy hom inlaat?”
 “O, hy het nie kinders nie.”
73 “En nou dis nie—dis nie die vraag nie. Dit is net so gewyd 
soos die laaste eer, sien, van die kerk.”
 “Goed.”
74 Het uiteindelik ingegaan en neergekniel aan die sy van die 
baba, en net ’n eenvoudige gebedjie gebid; het die hande op die 
baba gelê, gesê: “Here God van Hemele en aarde, Wie alle dinge 
geskape het, U gee ons die Goddelike mag om die mag van Satan 
te verbreek, oor hierdie lewe. In die Naam van Jesus Christus, 
Satan kom uit die kind uit. Dit sal lewe.” Het omgedraai.
75 Die vader: “Dank U, Here! Dank U!” Moeder en hulle 
begin te lag en aan te gaan.
76 Die verpleegstertjie was ontsteld. Sy het gesê: “Sê my, 
julle weet hoe…” Het gesê: “Dis in orde om geloof te hê, 
maar daardie baba is sterwend.” Het gesê: “Hoe kan julle so 
onbesorgd oor dit optree? Wel,” het gesê: “julle het die dokter 
verkeerd verstaan.” Het gesê: “Die dokter het gesê die baba is 
sterwend. Hy’s nou al meer as ’n dag bewusteloos.” Het gesê: 
“Julle het die dokter verkeerd verstaan.”
77 Die ou patriarg het gesê: “Nee, ek het nie die dokter 
verstaan…verkeerd verstaan nie.” Het gesê: “Ek het gehoor 
wat hy gesê het; het gesê: ‘Die baba is sterwend.’”
78 Het gesê: “Wel, maar, sien julle, as hierdie kardiogram wys 
dat daardie hart in daardie toestand,” het gesê: “het hy nooit 
in die hele geskiedenis weer opgestaan nie.” Het gesê: “Dis in 
orde om geloof te hê, maar,” het gesê: “dit—dit kan nie. Geloof 
kan nou niks doen nie.” Sien?
79 Die ou man, met ’n vinger wat nie bewe nie, het na die 
verpleegster gekyk en gesê: “Dame, jy kyk na daardie kaart. 
Ek kyk na ’n Goddelike belofte.”
80 Die seun is nou al getroud. Goed. Hy het so gelê vir 
omtrent vier—en—twintig uur, gelê, en toe ewe skielik het 
daardie hart begin optel. Daar het dit gegaan. [Broer Branham 
klap sy vinger—Red.] Sien?
81 Wanneer ’n Goddelike belofte gemaak is, is God alleenlik 
onder eed en verpligting om enige van Sy beloftes gestand te 
doen. En Sy, die…God is niks meer werd as wat Sy Woord 
werd is nie. As daardie Woord nie effektief is nie, dan is 
God nie effektief nie. Dit is God. Glo julle dit? [Gemeente: 
“Amen.”—Red.] Dis God. Die Bybel het gesê: “In die begin was 
die Woord, en die Woord was by God, en die Woord was God.” 
En ek is niks meer werd as my woord nie, en jy’s niks meer 
werd as jou woord nie.

82 As ek ’n handvol koring gehad het wat hier in my hand 
lê, en dit op hierdie lessenaar neerlê, sou dit nooit iets anders 
as koring wees wat daar lê nie. Maar plant daardie koring in 
die grond, en dit sal miskien ’n boesel koring produseer. Sien? 
Maar, die kiem van lewe, wat in die koring is. Maar die koring 
moet in die grond inval en sterf, het Jesus gesê, of Paulus, 
meen ek, wat gesê het; “Tensy ’n koringkorrel in die grond val 
en sterf, bly dit alleen.” Sien?
83 En dan is Dit God, Sy Woord. En wanneer daardie Woord 
vasanker in die—in die hart! O, as ek julle net sover kan kry 
om dit in te sien! Wanneer daardie Woord daar anker, sal 
dit—dit voortbring net wat Dit gesê het. Dit sal net maak…
Dis God; dit moet.
84 Maar as jy sommer net sê: “Wel, ek weet die Woord is daar; ja, 
dis reg,” lê hulle net die hande op jou, ja, Dit—Dit sal rustend bly. 
Dis reg, Dit sal nie beweeg nie, want… “O, ek, ek lees die Bybel.”
85 Maar eers as jy Dit kan vasanker, en sê: “Ja, Here, dis 
vir my,” dan gaan iets gebeur. Dit moet. Tot dan, is dit net ’n 
geskrewe Woord. Dis reg. Maar wanneer dit eenmaal geanker is!
86 Nou, Abraham, hy het nie na sy liggaam gekyk nie. Het 
gesê: “Goed, Here, ons sal die baba hê.” Ons sou kon voortgaan 
vir ure, hiermee, maar ons wil nie te veel tyd in beslag neem 
nie. Nou kom hy by die plek waar klein Isak gebore word.
87 En hier gaan hy uit, na hy hom ontvang het. En 
waarskynlik net…Abraham was waarskynlik honderd—en— 
twintig jaar oud, miskien, teen dié tyd, honderd—en—vyftien,— 
twintig jaar oud. Isak waarskynlik vyftien, agttien jaar oud. 
En God het gesê: “Nou, Abraham,” het gesê: “Ek wil hê jy 
moet daardie seun na die berg toe neem daar oorkant, en hom 
opoffer as ’n offerhande.” Nou, nadat hy hom ontvang het, 
hom die “vader van nasies” beloof het, en nou hier die enigste 
saad wat hy het, het Hy gesê: “Neem hom soontoe en vernietig 
dit.” Dubbele toets. O, goeiste! Sien? “Nou, Ek weet jy was 
oud, en jy het My geglo, en Ek het jou hierdie seun gegee. En 
nou het jy ’n—jy het hier ’n idee, nou, die belofte gaan vervul 
word want jy het die seun gekry. Maar nou wil Ek hê jy moet 
die seun daarheen neem en hom doodmaak.”
88 Wel, nou, wat as Abraham sê: “Dan, Here, kyk nou, ek wil 
U iets vra. Ek hier, miskien honderd—en—twintig jaar oud, en 
ek het hierdie seun ontvang. En arme Sara kan beswaarlik oor 
die weg kom, sy is so oud, en—en sy is sommer verrimpeld en 
daarmee heen, byna. En hier is ek, ’n ou man, moet op ’n staf 
leun, en loop so,” kan kwalik loop, miskien. “En ek is so oud, 
en—en die seun is ’n—’n jongman hier. Ek sien wat U gedoen 
het, maar, wat, bedoel U ek moet hom doodmaak? Eerstens, dit 
sal—dit sal my hart uitskeur. En, dan, hoe gaan ek ’n vader van 
nasies wees, en U gaan hom doodmaak?”

89 Maar Abraham het nie gestruikel nie. Het gesê: “Ja, Here!” 
Hy neem die seun, hier gaan hulle. Hy het nie geweet hoe 
nie. Was nie sy besigheid om te bevraagteken nie. Hy het 
gehoorsaam.
90 Die dame hier mag sê: “Hoe gaan ek loop?” Miskien is jy 
al ’n lang tyd kreupel; ek weet nie. Miskien sou iemand anders 
kon sê: “Wel, die dokter het vir my gesê ek kan nie lewe nie, 
Broer Branham. Ek gaan sterf.” Dis nie waarvan ons praat nie. 
Dis die natuurlike ding, sien. As jy na enige daarna kyk, sal jy 
nooit lewe nie.
91 Maar jy moet kyk na ’n belofte wat God gemaak het, en Dis 
die belofte. Sien, jou innerlike!
92 Hierdie uiterlike is sonde. Het julle dit geweet? Weet julle 
jul liggaam is sonde? Dis waarom nie probeer moet word om 
daardie liggaam te vervolmaak nie, dis sonde. Het julle dit 
geweet? Dis is “gebore in sonde, gevorm in ongeregtigheid, 
kom na die wêreld en vertel leuens.”
93 En daardie siel is net so totdat die siel gesterf het en toe 
wedergebore is uit God, dan kan daardie siel nie sterf nie. 
“Die siel wat sondig sal sterf.” “Maar hy wat in My glo het 
ewigdurende Lewe,” dan is daar ’n onsterflike Lewe wat in 
daardie liggaam leef. Nou, dis soos ’n stroom wat van die 
Hemel kom, soos ’n kern aan die binnekant van ’n mens. Nou, 
dis die deel wat goddelik is, wat hierdie liggaam laat werk.
94 Maar voor hierdie liggaam ooit volmaak kan word, sal die 
Gees dit tot onderworpenheid aan God bring, om jou te maak. 
Dit sal die hele tyd stry, voortdurend. Paulus het gesê! Ons sal 
nooit meer wees as hy nie. Sien? Paulus het gesê: “Wanneer ek 
die goeie wil doen, dan is die kwade naby my, sien.” En dis ’n 
voortdurende stryd, die vlees teen die Gees.
95 En hier gaan jy, kyk na die vlees: “Die dokter het gesê, en 
ek glo…” Kyk hoe sondig! Dan, kan jy nie God dien nie.
96 Jy moet jou sintuie opsy gooi. God het jou nooit daardie 
sintuie gegee om Hom mee te vertrou nie. God gee jou Sy 
Gees om te vertrou, jy…vertrou op Hom. Jou sintuig is slegs 
om waar te neem; sien, proe, voel, ruik, en hoor. Maar vir 
jou, jouself, is daardie gees wat in jou woon. En wanneer 
dit wedergebore is en die ou mens gesterf het, en die nuwe 
mens wedergebore is, is dit ’n deel van God; dan word jy ’n 
seun van God, ’n afstammeling van die Skepper. Dan kan 
jy die onmoontlike dinge glo, want jy is saamgestel uit die 
wonderwerkende God. Jy’s ’n deel van Hom.
97 Dit sou vir my natuurlik gewees het om te—te drink; my pa 
het gedrink. Dit sou vir my natuurlik gewees het om tabak te 
gebruik; my pa het, my geslag voor my het. Sommige het gesê: 
“Waarom het jy nooit gerook of gedrink nie?”

98 Wel, toe ek maar net ’n seuntjie was, voor ek daarmee 
begin het, het die Heilige Gees neergedaal, gesê: “Moet jy dit 
nie doen nie!” Daar is die bekering, sien julle, in die begin.
99 En selfs ver terug tevore, die oggend toe ek gebore is, toe die 
Engel van God daar gestaan het waar ek was, is daardie saad 
terwyl dit in die grond was, verander van ’n kankerroos af.
100 Sien julle nie wat ek bedoel nie? Begryp julle wat ek 
bedoel? Dan is daar ’n gees daarbinne, en daaruit kom jou 
onsterflike Lewe. Dan: “’n Mens wat gebore is deur die Gees 
van God, doen nie sonde nie.” Jy verstaan die Skrif dan 
duidelik. As hy, as… “Die aanbidder wat eenmaal gereinig 
is, het nie meer begeerte na die sonde nie, of is nie meer 
bewus daarvan nie.” In die Ou Testament, het die aanbidder 
ingekom en sy offerhande geoffer, weer terug uitgegaan 
met dieselfde begeerte om te sondig. Maar hier, hier is dit, 
begryp dit, Hebreërs het gesê: “Wanneer die aanbidder, in 
hierdie geval, wat sy hande plaas op die Seun van God se 
hoof, en sy sondes word gereinig deur die heiligmakende 
Krag van God, is daar geen begeerte meer daarbinne vir 
sonde nie.” O, dit is daar waar Lewe lê! Dan maak dit jou ’n 
afstammeling van Jehova.
101 En Satan kan my dan nie seermaak sonder om Vader seer 
te maak nie. Jy kan nie daardie dogtertjie daar seermaak 
sonder om my seer te maak nie, dit sal ek vir jou sê; kan nie jou 
kinders seermaak sonder om jou seer te maak nie. En, dan: “Hy 
is nie gewillig dat enigeen moet verlore gaan of ly nie.”
102 Maar, nou, voor hierdie vlees hier, voor die vlees 
vervolmaak kan word, moet dit sterf soos die siel gesterf het.
103 God het nooit in Sy volmaakte wil gehad dat vroue en 
mans kinders op die aarde sou bring nie. Het julle dit geweet? 
God het ’n mens gemaak, Self, uit die stof van die aarde. Na 
die val…Nou ek sal nie daaroor argumenteer nie, want julle 
weet ek het ’n paar baie snaakse sieninge daaroor. Maar, na die 
val, toe het vroue kinders in die wêreld gebring. God het vir 
haar gesê: “Omdat jy Lewe uit die wêreld uitgeneem het, moet 
jy dit in die wêreld inbring.” Kyk watter soort lewe was dit; na 
seks, begeerte, vleeslik.
104 Maar dan wanneer daardie liggaam sterf en terugkeer 
na die aarde, stof van die aarde; dan sal God die onsterflike 
gees daaruit haal, na die Koninkryk van God, of na Sy Troon, 
paradys. En dan met die Tweede Koms van Jesus, sal my 
moeder wat daar sit en my pa wat al heen is, dit nooit ’n ander 
liggaam hoef te gee nie, maar God sal een vorm wat volmaak 
en onsterflik is, en nie kan sterf nie.
105 Nou Abraham neem vir Isak, en hulle begin na die berg toe 
loop. Nou die 9de vers.

Toe hulle kom op die plek wat God hulle aangewys 
het, het Abraham daar die altaar gebou en die hout 
reggelê; daarna het hy sy seun Isak gebind en hom op 
die altaar bo—op die hout gesit.

106 Nou net voor die vertrek, ek kan hulle sien weggaan; 
het nie vir Sara gesê waarheen hulle gaan nie, want sy sou 
uitgeroep het. Ek glo dit was Abraham se geloof wat die 
wonderwerk in Sara se skoot bewerkstellig het; want sy het 
daaraan getwyfel, selfs gelag toe—toe Daar so gesê is. Dit was 
Abraham se geloof.
107 So daarom is dit die rede, daar is gesê: “Die gebed van 
geloof sal die siekes red,” ’n indiwidu se gebed. “Die kragtige 
vurige gebed van ’n regverdige mens vermag baie.” O, as 
julle maar geweet het dat, in julle hand, het Christus ons die 
outoriteit gegee, met Sy Naam, deur Christene te wees, die 
kragtigste wapen wat die wêreld ooit geken het. Gebed, dit 
verander selfs alles. Dit sal God van gedagte laat verander. Dit 
het dit gedoen. Nadat die dood oor ’n man uitgespreek is, het 
hy gebid; God het vir die profeet gesê: “Gaan terug en sê vir 
hom Ek het hom gehoor.” Kyk daar, gebed, hou vas!
108 Billy Graham is onlangs gevra. Mattsson—Boze is vandag 
daar om my boek na Billy Graham te neem, oor ’n onderhoud. 
Maar, en hulle wil hê ek moet nou na hom kom, daar by 
Washington, in daardie groot ouditorium. Ons kan dit kry. 
Maar is dit nou die Vader se wil?
109 Hulle het net gisteraand gevra, om te kom na Wa—…of 
eergisteraand, om na Seattle te kom, het ’n groot byeenkoms 
daar aan die gang, en Kaptein Al Ferrar en hulle almal 
wil nou daarheen kom, vir my, om te kom. Hulle het ’n 
Evangelie—byeenkoms, wil dit hê. Maar is dit die Vader se wil? 
Dis die volgende ding.
110 Het my gebel, ’n ouditorium, gratis, in Baltimore, het 
tienduisend sitplekke, hoef nie ’n pennie daarvoor te betaal 
nie. Vyfhonderd predikers met hulle name op skrif, nou daar 
by die huis: “Ons sal borg, honderd persent. Ons is almal in 
gebed, oral.”
111 “Nou, Vader, waar wil U hê moet ek gaan?” Dis volgende. 
“Sê U my nou, en ek sal gaan.” Sien? Daar is dit.
 Billy het gesê: “Weet jy waaraan skryf ek my sukses toe?”
 Het gesê: “Ek het geen idee nie.”
112 Het gesê: “Ek hou klein ou byeenkomsies.” Hy het van 
hierdie byeenkomste gehoor. Hy het uitgegaan in ’n tentjie, was 
daar in Los Angeles, het maar net ’n klein byeenkomsie gehou. 
En die hele Noordwestelike Kollege het begin vas en bid. En God 
het sowat vyftien koerantverslaggewers daarheen gestuur, en 
het oor sy byeenkoms berig, en dit het oor die nasie versprei.

113 Toe ek die eerste keer hier begin het met hierdie aansprake, 
het ek vir my kerk gesê: “Bly op julle aangesig en bid.” God 
het begin beweeg. Voor jy weet wat, het ek oproepe uit Afrika 
hoor kom, van oor die hele wêreld. Hoe het dit daar uitgekom? 
Ek weet nie. Gebed het opgegaan.
 Bid! Glo wanneer julle bid. Dit is dit. Glo!
114 Abraham, toe hy oud was, het hy geglo. En God het hom gesê 
om te gaan, en hy het gehoorsaam. En op sy pad soontoe, kan ek 
hom die diensknegte en die eseltjies sien vat, en hulle vertrek om 
by die berg van God te kom. O, ek hou so hiervan. Luister hierna. 
Hy het vir die dienskneg gesê, hy het gesê: “Bly jy hier terwyl ons 
daarheen gaan, en ek en die seun sal terugkeer.” O, o, goeiste! 
Verskoon my, my emosies, sit somtyds op loop met my. “Ek en 
die seun sal terugkeer.” (“Hoe? Ek weet nie. Ek gaan soontoe om 
hom dood te maak.”) Nou toe hy…hy het geweet, hoe ook al, op 
een of ander manier, sou hy terugkeer, en hier het hy ’n mes in sy 
gordel gesteek gehad.
115 En hy het die hout op Isak se skouers gesit. En Isak is teen 
die heuwel op, gelei deur Abraham. Pragtige tipe! Sy enigste 
seun, neem hom na die heuwel. En die einste altaar waarop hy 
sy seun gelê het, het hy teen die heuwel op, op sy rug gedra. 
’n Tipe van God wat Sy Seun op Gólgota opstuur, met ’n 
houtkruis op Sy rug, die einste kruis waaraan Hy gespyker is, 
en waar “God nie Sy Eie Seun gespaar het nie.”
116 Daar het klein Isak rondgekyk, hy het gesê: “Vader,” het 
hy gesê: “hier is die altaar en die—die vuur, maar,” het gesê: 
“waar is die offerhande?”
 Hy het gesê: “God sal Self ’n offerhande voorsien.”
117 Het sy enigste seuntjie vasgebind, hom bo—op die altaar 
gegooi, die mes uitgetrek en sy lewe begin neem. “God, U het 
hom gegee.”
118 En hy het begin, die mes afgetrek, ’n Engel het sy hand 
gegryp, gesê: “Abraham, Abraham, moenie jou hand uitsteek 
nie!”
119 Net toe het ’n lammetjie, ram, geblêr in die wildernis, het sy 
horings laat vashaak aan rankplante. Abraham het gou gemaak, 
die ram gegryp, sy seun losgemaak; en plaasvervangend, sien, en 
het die ram doodgemaak. Toe het ’n…
120 God het tot Abraham gespreek, gesê: “Abraham, Ek weet 
nou jy het My lief. Jy het niks van My weerhou nie.”
121 Nou kyk, as die teks wat ek wil hê, laat ons dit lees in die 
13de en 14de vers.

En toe Abraham sy oë opslaan, sien hy meteens ’n 
ram wat agter in die bos met sy horings vasgeraak het. 
En Abraham het gegaan en die ram geneem en dit…
brandoffer in die plek van sy seun geoffer.

122 Weet julle Wie daardie ram was? Dit was Christus; het 
Hom opgeoffer, in die plek daarvan.

En Abraham het dié plek genoem: Jehova—jireh! 
Sodat vandag nog gesê word: Op die berg van die Here 
sal dit voorsien word.

123 Jehova—jireh, wat God se eerste verlossende Naam is. 
Jehova—jireh beteken “die Here sal ’n offerhande voorsien.”
124 Nou, Hy was Jehova—jireh, Hy was Jehova—rapha, 
—nissi, ensovoorts. Hy het sewe saamgestelde verlossende 
Name gehad. En plaasvervangend vir ’n mens se lewe, is ’n 
lam geneem en dit opgeoffer as die voorsiene offerhande, 
dat in Isak al die nasies geseënd sou wees, en deur Isak het 
Christus na vore gekom. “En ons wat in Christus dood is, word 
Abraham se Saad, en is erfgename volgens die belofte.” Daar 
het jy dit. En dit bring, nie in ons liggame nie; ons is Heidene 
in ons liggame, ons is sondaars in ons liggame. Maar in ons 
siele, synde wedergebore met dieselfde Gees wat op gelowige 
Abraham was, maak daardie strewe daarbinne dat ons God wil 
vertrou, maar die liggaam raak bang. O, as ons die kinders van 
Abraham is, laat ons wees soos vader Abraham was.
125 Nou Jehova-jireh: “die Here sal die offerhande voorsien.” 
Hy het die offerhande voorsien.
126 Nou in Romeine, die 4de hoofstuk, laat ons by die 17de 
vers begin.

(Soos geskrywe is: Ek het jou ’n vader van baie 
nasies gemaak,)…hakies…voor die aangesig van 
God in wie hy geglo het, wat die dode lewend maak en 
die dinge wat nie bestaan nie, roep asof hulle bestaan.

127 Sien julle nou? Dan kyk, voel, sien, proe, ruik, hoor ons, 
as Christene nie, wanneer ons van God praat nie. Ons glo God 
net; en dit is Abraham tot geregtigheid gereken.
128 Nou, die sintuie is wêreldse instrumente. Glo julle dit? 
[Gemeente sê: “Amen.”—Red.] Nou, God kan hulle beheer, 
dit sal ek toegee. Maar hulle is nie vir ons gegee om met ons 
Hemelse Vader in verbinding te tree nie, want Hy is nie in 
menslike vlees nie. God is ’n Gees. En ons tree deur die gees 
met Hom in verbinding, met geloof, deur te glo. Nou as ons sê 
ek—ek het ’n…
129 Toe ek nog hare gehad het, het ek krullerige hare gehad 
soos my pa. My pa het ’n—’n naby—mekaar oë, diep, blou 
gehad. Baie mense sê: “Jy lyk na jou pa,” of: “lyk na jou 
moeder.” Wel, ek het ’n klomp goed wat—wat soos my mense 
is. My ou oupa het die Tabernakel hier gebou. Sommige sê: 
“O, jy’s net soos jou oupa. Jy lyk na jou oupa. Jy praat soos hy. 
Jy aard na hom.” Wat is dit? Dis ’n trek wat oorgeërf is deur 
daardie geslag, wat ek hier het.

130 Jy lyk soos jou ouer of iets omtrent hulle. Julle sien ’n 
meisietjie sê: “Lyk sy nie soos haar moeder nie? Sy maak nes 
haar ma.” Julle het mense dit sien doen.
131 Nou as ons gebore is uit ons Hemelse Vader, God: “Wie die 
dinge roep wat nie bestaan nie, asof hulle bestaan,” moet daar 
iets soos Dié in ons wees. Sien? Dis waarom ’n regte toegewyde 
Christen, wat geheel uit God is, kyk na wat God gesê het, in 
plaas van wat jy sien of voel. Dis die aardse mens nog steeds. 
As ons in die vlees wandel, kan ons God nie behaag nie. Ons 
wandel na die Gees. Sien?
132 Nou God het alles gedoen, meer as wat Sy plig was om te 
doen. Hy het profete en priesters gestuur. Hy het—Hy het Sy 
Seun gestuur. Hy het die Heilige Gees gestuur. Hy het alles 
gedoen, en het selfs by Homself ’n eed geneem dat Hy hierdie 
dinge sou verrig.
133 Nou wanneer God hier ryk en diep word! Sien, hoe meer 
jy hierbinne kry van God, des te meer sal jy God glo, want 
daar is meer van Hom. En hoe meer jy dit hier aankweek, 
des te meer kan jy God glo. Net soos ’n kind, wanneer hy ’n 
klein ou kêreltjie is, weet hy miskien nie baie Daarvan nie, 
maar, soos hy ouer word, begin hy meer van God te wete kom. 
En dis wanneer hierdie gees hierbinne die geaardheid van ons 
Hemelse Vader, Wie God is, aanneem, soos ek die geaardheid 
van my aardse vader van my aardse ouer aanneem.
134 Nou kyk. O, ek hou sommer Hiervan! Luister nou.

…God, wat die dode lewend gemaak het, en die 
dinge wat nie bestaan nie, roep asof hulle bestaan.

135 Weet julle wat? Hoe het God die aarde gemaak, hierdie 
aarde waarop julle vanmôre sit? Mense wil nie in geloof glo nie. 
Hoe het God die aarde gemaak? Hy het dit gespreek. Amen. 
Sien julle dit? Hy het dit gespreek, en die wêreld het ontstaan. 
En hierdie wêreld is, vanmôre, die gesproke Woord van God, 
en Hy het Sy Eie Woord geglo.
136 Hier is dit! Kyk daarna! En as God, en jy is ’n 
afstammeling van Hom, en God is in jou, Hy sal Sy Eie Woord 
glo. Al kan dit nie gesien, gevoel, geproe, of wat ook al, word 
nie, sal jy Dit glo. Sien wat ek bedoel? Want God, in jou, sal Sy 
Eie Woord glo. Is dit reg? [Gemeente sê: “Amen.”—Red.] Dan 
kyk jy nie na dinge wat jy sien nie. Jy kyk na dinge wat God 
gesê het.
137 Die mens het nie veel van ’n oorwinning wanneer hy 
ondergaan nie. Ek weet dit, presies. God verrig wonderwerke 
deur die bekwame chirurg, deur medisynes. God doen dit. Die 
mens doen dit nie. God doen dit. In Psalms 103:3, word gesê: 
“Ek is die Here wat al jou krankhede genees.” Geen genesing 
kan kom behalwe deur God nie.

138 Iemand het gesê: “Die duiwel kan genees.” Die duiwel kan 
nie genees nie; hy kan aansprake maak.
139 Soos iemand wat die bestuurder probeer bykom het, gesê 
het: “Wel, Broer Branham,” het gesê: “wel, goeiste, Jesus het 
gesê: ‘Daar sal baie na My toe kom in daardie dag, en sê: 
“Here, het ek duiwels in U Naam uitgedryf?” en sulke dinge.’ 
Wel,” het gesê: “dit beteken nie jy’s ’n Christen nie. Hy het 
gepraat oor ‘Vir hulle wat geglo het sal hierdie teken volg.’”
140 Die broer het gesê: “Maar net ’n oomblik, dis die manier, 
julle kerklike klomp.” Het gesê: “Julle sien nie die werklike 
betekenis van die Skrif nie. Julle dwaal altyd in julle hart: 
‘Verkondig as Leer die tradisie van die mens.’”
141 Hulle het nie gesien dat dit die Seun van God is nie. Hulle 
het gesê: “Hy is Beëlsebub.” Hulle het nie die Skrifte ingesien 
wat duidelik daarop gedui het dat Jesus dit was nie.
142 Hy het gesê: “O, julle geveinsdes,” het gesê: “julle kan 
die aangesig van die hemele onderskei, maar julle kan nie die 
tekens van die tyd onderskei nie. Want as julle dit geweet het, 
sou julle My herken het en My dag herken het, die dinge wat 
veronderstel was om te wees.”
143 En ons sien vandag dat God beloof het, in hierdie laaste 
dae, dat hierdie dinge sou plaasvind. Wat is die probleem met 
die mense? Hulle’s blind.
144 Daardie duiwelse mag, selfs op die kerklike gebied! “Julle 
het gesê: ‘Jesus het nooit iets gesê nie.’”
 Hulle het gesê: “Ons het duiwels uitgedryf.”
145 Jesus het gesê: “Ek het daar niks van geweet nie.” Hulle 
het dinge gesê wat hulle nie gedoen het nie. O, ons…
146 Iemand het gesê, ’n—’n sekere kerkdenominasie, hy het gesê: 
“Laat prediker Branham een genees, en ek sal ’n dosyn genees.”
 Ek het gesê: “As ek een genees het, kon jy ’n dosyn 
genees het.”
147 Hy het gesê: “As jy ’n gawe het soos wat jy sê dat jy het,” 
het gesê: “hoekom gaan jy nie daar na die hospitaal toe en sê: 
‘Al julle siek mense staan op en kom uit’ nie?” Het gesê: “Hulle 
sou jou almal moes gehoorsaam.”
 Ek het gesê: “Is jy ’n Evangelie—prediker?”
 Hy het gesê: “Ja, meneer.”
148 Ek het gesê: “Gaan hier na die smokkelhuis toe en sê: ‘Julle 
is almal gered, kom hier uit.’”
 Hy het gesê: “Ek sou kon as hulle my sou glo.”
 Ek het gesê: “So sou ek kon.”
149 Daar is dit, geloof in die Woord! Sien? Jy sou niemand 
kon red nie. En om die Evangelie van verlossing te verkondig 

maak jou nie ’n Goddelike redder nie, net so min as wat om 
Goddelike genesing te verkondig my ’n Goddelike geneser 
maak, maar dis die geloof in God se gesproke Woord.
150 En ek weet dit, dat sommige van ons meer geloof het as 
ander, en hulle wat ’n oorvloed geloof het, is veronderstel om 
vir sulkes te bid. Maar as jy nie die regte soort lewe lei nie, moet 
jy liewer daarvan af wegbly; die duiwel sal oor jou gebed lag. 
Maar wanneer jy reg lewe en reg doen, en reg optree, en geloof in 
God het, sal Satan bewe wanneer jy praat, want God het onder 
verpligting gesweer Hy sal vir daardie gebed sorg. Dis waar.
151 Nou luister. Abraham nou ’n ou man. O! Ek sal vinnig 
daardeur gaan. ’n Ou man nou, verswak deur ouderdom, 
honderd jaar oud, God het hom al klaar hierdie seun gegee, 
omtrent sestien of agttien jaar later; of miskien—miskien 
honderd—en—agttien, —twintig jaar oud. Hy het gesê: “Neem 
hom nou soontoe, vernietig hom.”
152 En Abraham het nie oor die belofte gestruikel nie. Luister 
hierna. Hy was soos God, hy het ’n deel van God in hom gehad, 
want hy het geglo. Luister, 18de vers.

En hy het teen hoop op hoop geglo; was nie eens 
enige hoop daaroor gewees nie, tog het hy op hoop 
geglo dat hy vader sou word van baie volke volgens 
wat gesê was: So sal jou nageslag wees.

153 Nou luister, 19de vers. Trek die baadjie aan; hou die beker 
omhoog. Kyk.

En sonder om te verswak in die geloof het hy, al 
was hy omtrent honderd jaar oud, nie gelet op sy eie 
liggaam wat alreeds verstorwe was,…

154 Nou, as jou vader, Abraham, van wie jy ’n kind is, deur 
Christus, nie gelet het op sy eie liggaam toe hy verstorwe was 
nie, wat van joune wat vanmôre lewe? Sien wat ek bedoel? En 
dit was voor Christus gekom het, dit was voor enige Versoening 
gedoen is, dis voor die groot wolk van getuies uitgegaan het, 
voor die Heilige Gees gekom het, en Abraham het God geglo! 
“Sonder om te verswak in die geloof, het hy nie gelet op sy 
eie liggaam nie.” Moenie op jou siekte let nie. Let op wat God 
daaroor gesê het.
155 As ek op myne gelet het, toe Mayo Broers vir my gesê het: 
“jy is klaar,” sou ek klaar gewees het. Maar ek het nie op my 
liggaam gelet nie. Ek het nie op my siekte gelet nie. Ek het nie 
gelet op wat hulle gesê het nie. Ek het gelet op wat God gesê het.
156 Maar toe ek blind was, hier rondgegaan het met ’n bril 
op, kon nie eens my hare gesny kry nie; haal my bril af by die 
haarsnyers, en my kop skud dat ek moet gaan sit, hom iemand 
anders se hare laat sny vir ’n ruk, dan in die haarsnyerstoel 

teruggaan en myne probeer sny. Wat as ek daarop sou gelet 
het? Maar ek het nie gelet op die blindheid van my oë nie, toe 
ek van God geleer het.
157 Toe die dokter vir my gesê het: “Een mondvol vaste kos sal 
jou lewe neem.” Toe ek opgetrek het…My moeder sit daar as ’n 
getuie. Hulle het my gortwater en deurgesygde pruimedantsap 
gegee; ek het daarvan gelewe vir ’n jaar, byna. Hulle het gesê: 
“Wel, een mondvol vaste kos sal hom doodmaak.”
158 Ek het die Bybel begin lees, en God gevind, in my siel. Ek 
lees daarin waar gesê word: “Watter dinge julle ook al begeer, 
wanneer julle bid, glo dat julle dit sal ontvang. ”
159 Daar is nooit ’n gebed gedoen aan ons tafel nie. Ek onthou 
pa het daar op die hoek gesit. Ek het gesê: “Kan ons bid?” Ma het 
opgekyk en begin huil. En Pa het nie geweet wat om te doen nie.
160 Ek het gesê: “God!” Die Bybel het daar op die tafel gelê. 
Ek het gesê: “As ek sterf, gaan ek Huis toe, in vertroue op U. U 
Woord het dit gesê. Ek moet óf let op wat die dokter gesê het, 
óf let op wat U gesê het. Ek het sy woord gevat vir ’n jaar en ek 
is niks beter nie; ek word erger. Ek gaan nie meer let op wat hy 
gesê het nie. Ek let op wat U gesê het.” En ek het die seën gevra.
161 Ons het boontjies, en koringbrood, en uie gehad. Ek het 
’n bordvol daarvan uitgeskep, dit begin eet. Die eerste hap 
het in my maag ingegaan, wou my doodmaak. Ek moes my 
hand oor my mond hou, om te keer dat dit terugkom. En dit 
het aangehou terugkom, en ek het dit afgesluk; kom terug, ek 
het dit afgesluk. Maar ek het nie op my maag gelet nie. Ek het 
gelet op wat God daaroor gesê het, nie wat ek gevoel het nie; 
dit het my uitmekaar gebrand.
162 Ek het uitgegaan op straat, en het in die straat afgeloop, 
so, met die water wat by my mond uitloop. Het gesê: “Hoe 
voel jy, Billy?”
 Ek het gesê: “Wonderlik!”
163 Dae het verbygegaan, weke het verbygegaan; loop steeds, 
staan daar in ’n sloot, met my maag so, hou my hand so. Stamp 
so vas; sing: “O, hoe lief het ek Jesus!” Sit dit neer, gooi dan nog 
grond in; skree: “O, hoe lief het ek Jesus.” Braak pal daardie kos 
op, kom terug, so lig in die kop, ek kon kwalik werk.
 Het gesê: “Hoe voel jy vanmôre? Billy, is jy siek?”
 Ek het gesê: “Nee. Ek voel wonderlik.”
164 Toe, later, toe ek getuig het, het iemand gesê: “Jy het toe 
gelieg.”
165 Ek het gesê: “Nee, ek het nooit nie. Ek het nie gepraat van 
hierdie sintuie hier in die liggaam nie; hulle is dood. Ek het 
gemeen Christus het uit my uitgevloei.” Ek het gesê: “Ek het 
aanvaar wat Hy gesê het, en ek het wonderlik gevoel daaroor.”

166 Daar is dit. Let nie op jou eie liggaam nie. Let nie op die 
siektes nie, want hulle is van die duiwel. Reg. Let op God se 
belofte.
167 Iemand het nie lank gelede nie gesê: “Nou, kyk, jy kan nie 
Goddelike genesing in die Versoening verkondig nie.” Slim, 
Baptiste—prediker, wat die…?…
168 Ek het gesê: “Nou ek sal nie met jou argumenteer oor die 
Versoening nie, wat ek weet jy nie ’n voet het om op te staan 
nie; baie fundamenteel.” Ek het gesê: “Ek weet jy het nie ’n 
voet…Hier is een Skrif, uit veertig, wat die hele ding sal 
opklaar. ‘Ter wille van ons oortredinge is Hy deurboor, en ter 
wille van ons ongeregtighede is Hy verbrysel; die straf wat vir 
ons die vrede aanbring, was op Hom, en deur Sy wonde het 
daar vir ons genesing gekom.’” Ek het gesê: “Waarop pas jy dit 
toe, op Gólgota?”
169 Ek het gesê: “Glo jy die sewe verlossende name, 
saamgestelde name, behoort aan Jesus? As Hy nie was nie, 
en nie vervul het nie, en in Hom daardie sewe saamgestelde 
name was nie, was Hy nie Jehova—jireh nie. Daar is 
Jehova—jireh: ‘God se voorsiende offerhande,’ en jy sal dit 
moet erken of moet sê Hy was nie die Seun van God nie. As 
Hy dan Jehova—jireh is, is Hy Jehova—rapha: ‘die geneser,’ 
ook. Want, al sewe saamgestelde name: ‘ons oorwinning,’ ‘ons 
banier,’ en ‘ons skild,’ en ‘ons beskutting,’ en ‘ons genesing,’ 
en ‘ons verlossing,’ ‘ons voorsiende offerhande,’ is almal 
in Hom geleë. En toe Hy op Gólgota gesterf het, het Hy 
prinsdomme versmaai, het opgestaan, Sy hand uitgesprei, gesê: 
‘Dit is volbring’! Halleluja! Duiwels het gesidder; die hel is 
geskud; dis ’n tipe op elke wyse. En Hy het op Paasoggend 
opgestaan: ‘Ek is Hy wat dood was en weer lewe.’ Daar is 
Hy, Jehova—rapha, Jehova—manasse. Jehova—jireh: ‘God se 
voorsiende offerhande.’” Het nie ’n woord te sê gehad nie.
170 Dan destyds, soos Jesus gesê het: “Soos Moses die koperslang 
in die woestyn verhoog het, so moet die Seun van die mens 
verhoog word.” En as die skyn van daardie lig van God destyds, 
in ’n tipe, opkyk na ’n koperslang wat ’n simbool was…
171 [Leë kol op band—Red.] Hy het gesê: “Ek moet my woord 
hou. Jy moet sterf.” Die arme kêrel het gebewe. Hy het gesê: 
“Wat kan ek vir jou gee voor ek jou doodmaak?”

 Het gesê: “’n Glas water.”
172 Toe het hy gegaan en die glas water gaan haal. En hy het 
dit in sy hand gehou, en het gebewe, so, hy kon dit nie vashou 
nie. En hy het gesê: “Nou, wag ’n oomblik, bedaar.” Hy het 
gesê: “Ek gaan jou nie doodmaak, of jou lewe neem voor jy 
daardie water gedrink het nie.” En die slaaf het dit op die 
grond gegooi. Wat gaan hy doen? As hy ’n regverdige man is, 

as hy sy woord sal hou. As hy nie sy woord hou nie, is hy nie ’n 
regverdige man nie. Hy moet hom vrylaat, maak nie saak wat 
die wette van die land sê nie.
173 En as Jesus gesê het: “Watter dinge julle ook begeer, wanneer 
julle bid, glo julle sal dit ontvang,” moet Hy dit dit hou. Hy’s 
regverdig. Versoening, of geen Versoening nie, dis Sy Woord.
174 ’n Seun is weg nie lank gelede nie, na ’n sekere lareel skol 
toe, om ’n hele klomp goed te leer wat hy nie behoort te geleer 
het nie. Toe raak sy ou moeder siek. Een van haar bure het aan 
’n Volle Evangelie kerk behoort, hulle het die pastoor huis toe 
gebring. Het gesê: “Laat ek die pastoor hierheen bring en vir 
jou bid.” Het gesê: “Hy’s ’n goeie, opregte man, en hy glo in 
God,” het gesê: “laat hom vir jou kom bid.”
 Toe het sy gesê: “Goed.”
175 Die dokter kon niks vir haar doen nie, so die jongman het 
daarheen gekom, die pastoor, en vir die ou vrou gebid, en sy 
hande op haar gelê volgens Jakobus, of volgens Markus 16. 
“Hulle sal die hande op die siekes lê, en hulle sal gesond word.” 
Hy het daar gekom en sy hande op die vrou gelê. ’n Paar dae, was 
sy op en het met haar werk aangegaan, was gesond.
176 Toe haar seun teruggekom het huis toe van die kollege af, 
wel, hy was so gelukkig, weet julle, en hy sien sy moeder so 
gelukkig, het gesê: “Hoe gaan dit met jou, moeder?”
177 Het gesê: “Sommer goed.” Het gesê: “O, seun, ek het 
vergeet om jou iets te vertel.” Het gesê: “Terwyl jy weg was 
hierdie vier jaar,” het gesê: “het ek siek geword. En, weet jy, 
Mev. So-en-so hier behoort aan daardie Volle Evangelie kerk.” 
Het gesê: “Haar pastoor het hierheen gekom en die hande op 
my gelê volgens Markus 16, en ek het gesond geword.” Het 
gesê: “Die dokters kon niks vir my doen toe ek daardie siekbed 
gehad het nie.” Het gesê: “Dis hoe ek gesond geword het.”
178 Hy het gesê: “Wel, moeder, ek wil jou oor iets inlig.” Het 
gesê: “Natuurlik, daar by die kollege, leer ons dit.” Het gesê: 
“Die laaste nege verse van Markus 16 is nie geïnspireerd nie.” 
Het gesê: “Dit is daar ingesit deur die Vatikaan.” Het gesê: 
“Daar is geen geskiedenis wat sê dat daardie Woord daarin 
geïnspireerd is nie.”
 En die vroutjie het gesê: “Prys God! Prys God!”
 Hy het gesê: “Wat makeer jou, moeder?”
179 Sy het gesê: “As God my kon genees met Woord wat 
‘nie geïnspireer is nie,’ wat sou Hy kon doen met Hulle 
wat geïnspireerd is?” Daar is dit. “As Hy dit kon doen met 
‘ongeïnspireerde’ Woorde, wat sal Hy nie doen met Dit wat 
geïnspireerd is?”
180 Wanneer daar seshonderd en iets beloftes gerig is op die 
Kerk in die laaste dae, dat hierdie dinge sal plaasvind, en 

Sy Krag steeds dieselfde is! “Jesus Christus dieselfde gister, 
vandag, en vir altyd. Watter dinge julle ook al begeer wanneer 
julle bid, glo julle ontvang hulle. As julle in My bly en My Woord 
in julle, vra wat julle wil en dit sal vir julle gedoen word. Die 
dinge wat Ek doen sal julle ook; groter as hierdie, wanneer Ek na 
My Vader gaan. Kyk, Ek is altyd by julle, selfs tot aan die einde 
van die wêreld. Waar twee of drie in My Naam vergader, en oor 
enigiets saamstem en vra, sal hulle dit ontvang.”
181 Vergeet daarvan, broer. Dis God se wil om dit te doen. Ja, 
dis net Satan wat jou besteel. Glo Hom.

En teen hoop op hoop geglo dat hy vader sou word 
van baie volke volgens wat gesê was: So sal jou 
nageslag wees.

En sonder om te verswak in die geloof, het hy nie 
gelet op sy eie liggaam wat alreeds verstorwe was nie,

182 Nie omstandighede nie, nie wat iemand anders gesê het nie: 
“Wat daarvan as iemand anders doodgegaan het, wanneer jy 
dieselfde ding het?” Moenie daarop let nie, sien.

…al was hy omtrent honderd jaar oud,…en op die 
verstorwe toestand van die moederskoot van Sara nie.

183 Sy is daarby ingesluit. God het nooit vir Sara die belofte 
gegee nie; Hy het Abraham die belofte gegee, maar Sara is 
ingesluit. Hy het die belofte in Christus Jesus gemaak, en ek is 
in Hom ingesluit, jy is ook. Sien?

Hy het nie deur ongeloof aan die belofte van God 
getwyfel nie, maar hy is versterk deur die geloof en het 
aan God die eer gegee

en was ten volle oortuig dat Hy ook die mag het om 
te doen wat Hy beloof het.

Daarom is dit hom ook tot geregtigheid gereken. 
Maar dit is nie alleen om sy ontwil geskrywe dat dit 
hom toegereken is nie

maar ook om ons ontwil aan wie dit toegereken sal 
word, ons wat glo in Hom wat Jesus, onse Here, uit die 
dode opgewek het,

wat oorgelewer is ter wille van ons misdaad en 
opgewek is ter wille van ons regverdigmaking.

184 O, broer, dis net…Ek kan sommer die duiwel daarmee in 
die gesig slaan, vir driehonderd vyf-en-sestig dae per jaar, sien. 
“Jy’s ’n leuenaar. Daar is die Woord; ek is genees.”
185 As iemand aankom en dit op jou plaas, as iemand hier 
uitgegaan het en ’n soort van ’n iets aan jou gedoen het, en jou 
laat gesond word, inspireer dit jou nie. Maar hier is wat dit is, 
hy wat glo: “Ek is nou genees.”
186 As God neergedaal het en my positief genees het, sonder 
meer, met ’n wonderwerk, sou dit nie so groot gewees het as 

wat dit sou wees as ek die belofte van God kan sien en dit in 
my hart kan inneem nie. Staan daar, en ek kan sê: “Jesus is my 
nou aan die genees, want ek het Sy Woord aanvaar. Dis in my 
hart. Hy tree nou vir my in by die Vader. Ek sal gesond word.” 
Dis is wat God van hou. Staan daar op Sy Woord en sê: “Dis 
reg! Hy genees my nou, elke dag.”
187 Dit was die vrou met die skildklier: “Ek kan sien.” Ek 
het haar net iets gegee om te doen. So…?…[Leë kol op 
band—Red.]…sou glad nie enige wou hê nie. Maar sy was 
gelukkig, het gesê: “O, kyk, kyk!” En die volgende dag was dit 
omtrent soveel. Toe die volgende dag, omtrent soveel. Sy het 
dit alles bymekaar gesit, gesê: “Dit, dit kan nie verkeerd wees 
nie.” Sien, daar is dit.
188 Toe Elía die hemele gesluit het, dat dit in die verloop van drie 
jaar nie gereën het nie, Elía het dit gedoen: “laat dit vir drie jaar 
en ses maande nie reën nie,” en toe hy sy kop tussen sy ou maer 
knietjies laat sak het. Waarskynlik, as hy na jou deur toe sou 
aankom vanmôre, sou jy hom wegjaag. Pels bo-oor sy hele kop 
soos ek weet nie wat nie, ou stukkie skaapvel so om hom gedraai, 
en ’n kruik olie en ’n staf, en hier kom hy, daardie bleskopwat 
blink. Hy het daar gaan sit, sy knieë laat sak, kop tussen sy knieë, 
en hy het gebid: “God, die probleem is nou uit die weg geruim. 
Israel het berou. Kom, Here, en stuur vir hulle reën.”
189 Soos daardie vrou die ander dag, toe sonde uitgegaan het, 
het ek gesê: “Satan, jy kan haar nie vashou nie.” Nee, meneer. 
Dis wat dit is.
190 “Kom, Here. In orde, die probleem is weg.” Hy het ses maal 
gebid, daar teruggekom. Dit het hom nie laat ophou nie, hy 
het aangehou bid. Dis reg. Toe na ’n ruk, gaan Gahasi op, sy 
dienskneg, kyk. En hy het teruggekom, en hy het gesê: “O, ek 
sien ’n wolkie omtrent die grootte van ’n man se hand.”
191 Wel, die lug, dit het vir drie jaar en ses maande nie gereën 
nie. Koper! Koper spreek van Goddelike oordeel, die koper 
altaar, oordeel oor die volk wat God vergeet het, koperkleurige 
lug. Wens ons het tyd gehad om daarop in te gaan. Maar, dan, 
ongeloof sou dit opgetel het en dit weggegooi het; “Wel, as dit 
al is wat U my kan stuur!” Ja.
192 Maar wat het Elía gesien toe hy die heel eerste wiel sien 
draai het? O, goeiste! Hy het gesê: “Ek hoor die geluid van ’n 
oorvloed reën.” Geen wolk niks groter as dit nie, wat sal dit 
doen om ’n volk water te gee? Wel, as die wolk so is…Dis so 
warm in daardie lug dat dit “whew,” dit sou verdamp het, 
waterdamp sou sommer so verdwyn het. Maar sodra Elía die 
eerste teken gesien het, die eerste klein beweginkie, het hy 
gesê: “Ek hoor die geluid van ’n oorvloed reën,” toe dit net so 
’n groot wolkie was.

193 Broer, ek glo, die…sommer nou op hierdie oomblik, dat 
die krag van die Heilige Gees, wat in hierdie vertrek is, om 
elke siek persoon wat daar is, te laat afkoel, dat jy die wolk 
die grootte van ’n man se hand kan voel, skree en uitroep: “Ek 
hoor die geluid van volmaakte genesing.” God sal moet.
194 Verwerp jy dit en sê: “Wel, ek het niks gekry nie,” dan 
sal hulle wegsterf, die warm golwe van die hel en twyfel sal 
dit uit jou siel uitwis.
195 Maar wanneer jy daardie korreltjie Saad kry, staan Daarop. 
Dis nie soos die rots van Gibraltar nie. Dis soos die Ewige Rots. 
Staan daar en jy voel die geluid van ’n oorvloed reën. Jy is God 
se kind. Satan het daardie beproewing oor jou gebring. En weet 
julle wat? En Christus het alreeds elkeen van julle genees.
196 ’n Sondaar kom na die altaar en sê: “Broer Branham, ek, 
ja, ek wil hê jy moet vir my bid. Ek—ek wil goed wees, maar ek 
dis net…Bid jy vir my,” en gaan terug na jou sitplek.
197 Volgende aand, sê: “Hoeveel wil gered word?” Hier staan 
hy op. “Wil jy gered word, jongman?”
 “Ja, meneer.”
 “Wel, waarom raak jy nie gered nie?”
 “Ek weet nie.”
198 Het gesê: “Jy’s net…” Die duiwel het ’n houvas op 
daardie seun. Dis al. Hy wil doen wat reg is, maar daar is ’n 
gees, ’n krag wat hom nie reg wil laat wees nie.
199 Nou, halleluja, daar is dit! Geen wonder…God sou nooit ’n 
ware man van God ooit laat sê hy kon iemand genees nie. Christus 
het dit gedoen toe Hy gesterf het. Ek sou niemand kon red nie, of 
niemand anders kan enigiemand red nie, behalwe God.
200 En God kan jou nie red nie, omdat Hy dit alreeds gedoen 
het. Al ding wat jy moet doen, is om Dit te aanvaar. Dis 
alreeds gedoen. Ek is nie twintig jaar gelede gered nie; ek is 
negentienhonderd jaar gelede gered, maar twintig jaar gelede 
het ek dit ontvang en dit aanvaar. As dit nie het nie, die eerste 
sonde wat ek gedoen het, sou God my van die aangesig van die 
aarde afgevee het; omdat Hy gesê het Hy sou, en Hy moet Sy 
belofte hou. Ek is negentienhonderd jaar gelede genees, maar 
ek moet dit aanvaar.
201 En die enigste ding wat my weerhou het van gered te 
word toe ek twaalf jaar oud was, omdat ’n gees oor my 
gehang het, ’n duiwel, gesê het: “Wag ’n rukkie langer.” 
Dis waarom jy nie gered is toe jy die ouderdom van 
toerekenbaarheid bereik het nie. ’n Gees, jy het in ’n skare 
beland, en dit het oor jou gesweef en het oor jou bly hang. Jy 
wou doen wat reg is. Daar’s nie ’n mens by sy volle verstand 
wat nie wil doen wat reg is nie, maar daar is iets wat jou 

nie wil laat doen wat reg is nie. Is dit reg? [Die gemeente sê: 
“Amen.”—Red.] Dis die Duiwel. Halleluja! Christus het vir 
jou genesing en jou verlossing ook betaal.
202 Nou hier is dit. Maak julle gereed. Hy het Sy Kerk opdrag 
gegee om daardie duiwels uit te dryf. Daar is dit. “In My Naam 
sal hulle duiwels uitdryf. Julle gaan niemand genees nie, maar 
julle gaan die duiwel uit hulle uitdryf sodat hulle die genesing 
kan aanvaar wat Ek alreeds verrig het.” Dis reg.
203 Predikers het op die platvorm gestaan en die Evangelie 
verkondig, duiwels het gespaander. Die man kom na die altaar 
toe, onder oortuiging, sê: “Ek wil gered word.” Hy het nooit 
die man gered nie; hy het die duiwel uitgedryf, dis reg, en die 
man is gered. Hy het gekom, het sy verlossing aanvaar.
204 Dieselfde ding met Goddelike genesing. Julle siek mense 
hier vanmôre, glo dit, en is wedergebore, en is seuns en dogters 
van God, Christus het julle alreeds genees. Die enigste ding 
wat jou weerhou van gesond te wees vanmôre, is ’n gees wat 
oor jou hang wat jou nie ten volle wil laat heengaan en God se 
belofte glo dat Hy dit gedoen het nie. Dis reg.
205 Nou, dis my opdrag. Dis wat God my gegee het, dis 
wat Hy elke Evangelieprediker gee wat sal glo, die krag en 
outoriteit om daardie gees te breek. Ek glo met my hele hart 
dat elke demoniese krag wat hierbinne is op hierdie oomblik 
alreeds gebreek is. Ek glo dit. Ek glo daar is elke siek persoon 
hierbinne voel nou al baie anders. As dit reg is, steek jou hand 
op, julle wat siek was. Kyk daar. Julle, wat is die probleem? 
Daardie duiwel het van jou af weggebreek. Hy moet. “Geloof 
kom deur die gehoor, gehoor van die Woord.” Jesus Christus 
het vir jou gesterf.
206 Julle kan op hierdie oomblik genees word, om daardie 
opdrag te vervul. Julle mense wat vanmôre hier siek is, of was, 
of so hier ingekom het; terwyl daardie Gees op jou is, terwyl 
jy die Gees van God aanvoel…Dit word, o, ek’s jammer, dis 
ver verby. Al julle mense wat siek is, siek was toe julle hier 
ingekom het, ek wil hê julle moet hierheen kom dat ek my 
opdrag kan vervul. Ek is onder verpligting teenoor my Here.
207 En my aansprake, soos ’n Goddelike Engel aan my verskyn 
het met my geboorte, en op twaalf jaar oud my opdrag gegee 
het, en my hierheen gestuur het ’n paar jaar gelede, en hierdie 
dinge gesê het, en dis onbetwisbaar die wêreld oor. Duiwels 
en—en ongelowiges, en skeptici en agnostici, en—en moderniste 
en kommuniste, en wat nog, het dit aangeval oor die wyse 
van sê dit is. Party van hulle het gesê: “Spiritualisme.” Party 
van hulle het gesê: “Dis die werkinge van duiwels.” En die 
ander een het gesê: “Dis ’n—dis ’n verstandstelepatie.” En elke 
enkele keer dat hulle opgestaan het, het die Almagtige God 
voor my gestaan en dit oorwin. Dis reg. Neem dit na waar 



28 DIE GESPROKE WOORD

jy ook al wil, na enige nasie wat jy wil. Elke volk waar ek 
ingegaan het, elke stad, byna, moes ek daardie ding beveg, sê: 
“Dis verstandstelepatie.”
208 Ek sou sê: “Neem almal hier uit wat dink dis 
verstandstelepatie. Neem almal uit wat enigiets van my af 
weet. Bring my die pasiënt.”
 Het gesê: “Dis spiritualisme.”
209 Ek sê: “Dan as ek, deur spiritualisme, siele wen vir Jesus 
Christus en duiwels oorwin, wat doen julle met wat julle het? 
‘Oordeel aan hulle vrugte,’ het Jesus gesê: ‘sal julle hulle ken.’ 
Het julle ooit ’n spiritualis duiwels sien uitdryf? Julle sal nooit 
nie. Dis reg.” Ek het gesê: “Jesus het gesê: ‘Aan hulle vrugte 
sal hulle hul ken.’” Ek het gesê: “In die laaste paar jaar, deur 
God se genade, het ek driehonderd-en-vyftig duisend siele vir 
Christus gewen. Wat het julle gedoen?”
210 ’n Man het my hier ontmoet en gesê ’n sekere vrou het vir 
hom gesê dat ek ’n—ek ’n duiwel is, en al my werk in die duiwel 
gedoen het. Hulle het hier van die kerk af weggebreek, en hulle 
het ’n klomp wat saam met hulle uitgeloop het, en so aan.
211 Ek het gesê: “Wat het julle gedoen? Wys my die vrugte. Sy 
het daar begin, en God het dit uitgetrek. Hy het gesê: ‘Elke 
tak wat julle…ons Hemelse Vader nie geplant het nie, sal 
uitgetrek word.’”
212 Toe ek daardie tabernakel op die hoek geplaas het, en hier 
op ’n hoop gipskruid en ou perdekruid hier gekniel het, en dit 
regoor hierdie preekstoel vanmôre, toe dit ’n dammetjie was, 
het God gesê: “Ek sal dit seën.”
 Hier het die valse profete opgestaan, gesê: “Ek sien motors 
in en uit beweeg. En ek het gesien die klippe gee die een van 
die ander pad.” Dit was twintig jaar gelede, en vandag seil 
dit steeds voort, en dit sal voortseil, want dit is hier gebou op 
sweet en trane van gebed en belofte van God. Dit sal standhou.
 “Op hierdie rots sal Ek My Kerk bou, die poorte van die 
hel sal nie Daarteen standhou nie.” Daar is dit. Ja, meneer. 
Moenie aandag gee aan wat hulle sê nie. Ek het my les geleer 
van luister na mense wat nie weet waarvan hulle praat nie. 
Ek luister na een Persoon, dis Almagtige God. Jesus het gesê: 
“Voortaan vra julle in My Naam, vra die Vader in My Naam, 
en julle sal dit kry.” Ek glo dit.
213 Eenkeer in Harlingen, Texas. Ek…dit—dit is waarvan 
ek probeer wegkom het; dit brand my hart. Hulle het daar 
aangekom, en ek het dit in my, nee, dis in my teksboekie, van 
’n soort. Het gesê dat ek is ’n…die FBI was daar om my 
te ontmasker, dat ek ’n—’n—’n duiwel is. En ’n predikers, ’n 
klomp van hulle daarrond êrens daar bokant Houston, ek sal 
die naam van die plek net—nou onthou; het ’n groot klomp 



OM GOD TE GLO 29

traktaatjies gedruk en hulle oral rond uitgegee, daaroor, soos 
dit, oor die ouditorium, en het gesê dat ek Simon die towenaar 
is, duiwels uitgedryf het soos Simon die towenaar, heksery.
214 So daardie aand hier, daar was ’n paar meisies wat daar 
genees is, en hulle het oorgekom, gehuil en alles, gesê: “Wel, 
jy behoort te…Ek het gesê…Hulle het gesê hulle gaan 
huis toe, hulle is bang. Het gesê: ‘Die FBI gaan jou arresteer, 
Broer Branham.’ En hierdie meisie het haar volle verstand 
teruggekry toe jy daardie visioen oor haar gesien het.” En 
ek…Hy het gesê: “Ek—ek het verkeerd gedoen. Miskien het ek 
die moeilikheid veroorsaak.”
215 Ek het gesê: “O, jy’s bang.” Ek het gesê: “Jy het God die 
Geneser gesien, het jy nie?” Ek het gesê: “Hou Hom dop as ’n 
Kryger. Hou Hom dop in die geveg, kyk hoe groot Hy is. Kyk 
hoe groot God is as ’n Kryger in die stryd!”
216 Daardie aand het ek uitgestap, gesê: “Almal hierbinne, hier 
in my veldtog, Mnr. Baxter, my broer, en die twee jong dames 
wat genees is, en hulle wat bedien, het vandag gesê dat julle by 
hulle ingesluit is, ek wil hê dat julle uit die gebou uitgaan.” Hulle 
het uit die gebou uitgegaan. Ek het gesê: “Nou, ek het ’n stukkie 
papier hier wat die opsigter van die ouditorium uitgegaan en 
duisende van hulle van motors af gekry het, het Mexikaanse 
kindertjies gehuur om hulle af te haal.” Ek het gesê: “Ek het ’n 
notatjie hier wat vanaand hier sê dat ek Simon die towenaar is en 
vanaand hier deur die FBI ontmasker gaan word.”
217 Ek het gesê: “Goed, FBI, ek is op die platvorm in die Naam 
van die Here Jesus Christus; kom nou na die platvorm toe en 
ontmasker my.” Ek het gesê; “As ek iets buite God Almagtig se 
Bybel doen, kom hierheen en ontmasker my.” Ek het gesê: “Waar 
is julle?” Duisende het daar gesit en almal het gehuil. Ek het 
gesê: “Ek wag vir die FBI. Volgens julle papier hier, sou julle my 
vanaand ontmasker.” Juis toe het ek ’n paar minute gewag en 
het ek daardie gees gevoel uitkom. Ek het gesê: “Dit was nie die 
FBI nie. Ek is nie ’n misdadiger nie.” Ek het gesê: “Elke keer wat 
’n FBI—agent in my byeenkoms ingekom het, is hulle—is hulle 
gered. Hulle hoof is in my byeenkoms gered, Kaptein Al Ferrar.” 
Ek het gesê, en, o, ek het gesê: “Geen FBI doen so-iets nie.”
218 Ek het gesê: “Wat dit is, is twee teiuggevalle predikers.” Ek 
het gekyk, het daar gehang, en daar het ’n yslike groot swart 
ding oor die gehoor gehang. Ek het dit gesien beweeg reg so op 
in die tweede gallery. Ek het gesê: “Net daar, sit daar, een met ’n 
wit pak aan, een met ’n grys pak aan.” En hulle het so afgebuk.
219 Ek het gesê: “Moenie afbuk nie! Ek het gedink julle gaan 
my ontmasker. Lyk na iemand anders.” Ek het gesê: “Julle is 
’n paar teruggevalle predikers. Julle het niks daarmee te doen 
nie.” En ek het gesê: “Nou, as ek Simon die towenaar is, en 
duiwels met heksery uitdryf, soos julle sê ek is, en julle is heilig 

en regverdig in God, kom af na die platvorm toe. As ek Simon 
die towenaar is, sal ek doodval. As julle Simon is, as julle die 
een is wat verkeerd is, sal julle doodval. Kom nou daar af, ons 
sal sien wie reg is.” Dis reg, het hulle voor ’n uitdaging gestel. 
Hulle het hulle kop afgehou. Ek het gesê: “Moenie so met julle 
koppe wegkoes nie.”
220 Ek het gesê: “Nou, mense, julle sien wie is reg en wie is 
verkeerd. Hulle is bang.” En daar gaan hulle uit daar bo-oor, 
net so vinnig as hulle kan gaan. Ek het gesê: “O, ek sien hulle 
vertrek. Miskien kom hulle dalk hiernatoe.” Hulle het by die 
gebou uitgegaan so vinnig as hulle kan, teen die trappe af. Ek 
het daar gestaan en wag. Ek het gesê: “Nou sal ons sien. Laat 
hulle na die platvorm toe kom. Laat God wys wie is wie.” Dis 
reg. Ek het gesê: “As ek vals is, dan sal God dit vals uitwys. As 
ek reg is, sal God altyd getuig vir die reg.”
221 Soos dit by Houston was toe daardie Baptiste—prediker 
gesê het dat ek ’n duiwel is, ensovoorts, en julle sien wat 
plaasgevind het toe die Engel van die Here afgekom het.
222 Nou, weet julle wat gebeur het? Ons het nooit weer iets 
van hulle gesien nie. Daardie aand het die Here ’n oorwinning 
daar gegee waarvan steeds in Harlingen gepraat word. Sien? 
“Ek die Here het Dit geplant. Ek sal Dit water gee, dag en nag, 
sodat iemand dit nie uit My hand sal pluk nie.”
 Kom nou, kêrels, sal julle sommer gou by die klavier 
uitkom?
223 Laat die siek mense, of wat siek is, nou sommer gou 
rondom die altaar kom. Ons het hier net omtrent tien minute, 
en ons gaan julle bevry van elke demoniese krag wat om julle 
heen hang, in die Naam van die Here Jesus. “Ek gee aan hulle 
My Naam en outoriteit.”
224 Probeer dit omdat ek glo dat God my opdra om so te maak. 
Ek glo dit. As ek net die mense sover kan kry om dit te glo! Dan 
as dit nie suksesvol is nie, dan glo ek die Here…Ek het ’n vel 
voor Hom, ek sal teruggaan, net streng volgens die visioen, net 
een of twee of drie, of wat ek ook al by kan uitkom in ’n aand.
225 Julle was in my byeenkomste, elkeen van julle, julle het nooit 
een van daardie kere gesien wat nie perfek was nie. Dit sal jou 
vertel waar jou sonde is. Dis al ding wat dit kan doen. Genesing 
is alreeds joune. Al ding wat dit dan is, is sonde; miskien iets 
wat jy in die lewe doen, wat nie reg is nie, of anders het een—een 
of ander duiwel ’n houvas op jou, wat jou nie wil laat glo nie. 
Nou, weet jy, as dit nie is nie, het Jesus iets verkeerd gesê: “Alle 
dinge is moontlik vir hulle wat glo.” Is dit reg? [Gemeente sê: 
“Amen.”—Red.] Dan lê dit binne jou; nie in God nie.
226 As ek gesê het hier, as ek gesê het: “Hier lê, as jy dit wil 
hê, nodig het, ’n dollarnoot.” Ek dink ek het een. Goed. As 
daar ’n dollarnoot lê wat alreeds voorsien is vir die behoeftige 

mens. As dit is, is dit joune as jy dit sal kom haal. Ek hoef niks 
meer daaraan te doen nie, ek het dit daar neergelê. Is dit reg? 
[Gemeente: “Amen.”—Red.]
227 Wel, Jesus, toe Hy gesterf het, het Hy jou genees. “Ter wille 
van ons oortredinge is Hy deurboor, deur Sy wonde het daar 
vir jou genesing gekom,” verlede tyd. Dit hang nou van jou af. 
Kom haal dit, dis joune. Ek glo. “In My Naam sal hulle duiwels 
uitdryf.” Ek glo dit. Hy het my dit vantevore laat doen, en ek 
glo Hy sal my dit vanmôre laat doen. Glo julle dit? [Gemeente: 
“Amen.”—Red.]
228 Goed, laat die punt hier net reg hiernatoe beweeg, julle 
almal daar, sodat ek kan bid; en soos ek bid en die bose gees 
uitdryf, so kan die mense weer by hul sitplekke, langs daardie 
muur uitkom. Asseblief, broers, beweeg reg hierlangs.
229 Nou kyk hier. Wat is die nut van rondspeel, en enigiets 
halfpad glo?
230 Waar is daardie dame wat in daardie rystoel is? Jy, dame. 
Watter, watter nut het dit om daar te sit? Jesus Christus het jou 
gesond gemaak. Sekerlik, Hy het.
231 Ek het hom ’n—’n vrou sien lei ’n rukkie gelede. Ek meen 
dis die man wat hier staan wat, dalk sy vrou, daar lei, sy is 
kreupel of iets. Dame, dis nie vir jou nodig om in daardie 
toestand te wees nie.
232 ’n Dame het gesê sy het ’n dogtertjie hier, ’n kindjie, daar 
is iets verkeerd met haar, en allerhande siektes en dinge, doof, 
stom, en blind, wat nog. Dit is nie nodig om so te maak nie.
 Laat ons ons hoofde buig. Ek wil hê julle moet glo.
233 O God, ons Hemelse Vader, ek kom na U toe vanmôre as U 
dienskneg. Here, ek het die Woord verkondig. Dis U Woord, Dis 
nie myne nie. En ek weet dat U hier is om die mense te genees 
en hulle gesond te maak. Ek glo dat U dit sal doen, Liewe God. 
En ek bid U om genade te hê. Here, in die besef dat hierdie 
visioene, al ding wat hulle kan doen is om die sondes van die 
mense te openbaar. Maar, Here God, mag die Heilige Gees dit 
sommer nou doen. Mag Hy, in elke hart, die hindernis openbaar. 
As daar enige sonde in hulle lewe is, mag dit dan sommer nou 
vergewe word, Here, bid ek deur Jesus Christus se Naam. En 
mag hierdie groep hier vandag, wees soos dié die ander aand, 
mag daar ’n volkome verlossing vir elkeen van hulle wees. Mag 
hulle vanmôre genees word, Woensdagaand terugkom, gelukkig, 
uitroep en verheug wees. Skenk dit, Vader.
234 Nou op die gesag van U Woord, gaan ek voort om duiwels 
uit te dryf, om U Woord te vervul, in Jesus Christus se Naam.
235 Nou, Satan, ek weet jy hou hierdie mense vas, donker, 
somber, aaklige ding wat oor hulle ’n houvas het, sê: “Wel, ek 
sal dit ’n slag probeer.” Maar ek wil met jou praat! Ek staan 

in hulle plek, tussen hulle en God, vanmôre. Ek staan as ’n 
dienskneg van—van die Almagtige God. My sondes is weg, deur 
die Bloed van Jesus Christus, deur Goddelike geloof wat ek in 
Hom as die Seun van God het. En ek maak aanspraak daarop, 
en die Bybel maak eerste daarop aanspraak, en ek praat soos 
die Bybel, dat Hy elke mag wat jy ooit gehad het, bederf het by 
Gólgota. En die Bybel maak daarop aanspraak dat Sy dissipels 
hierdie opdrag wat Hy hier op aarde gehad het, moet uitdra, 
tot aan die einde van die eeu. En ek is Sy dissipel, daarom kom 
ek vanmôre as ’n verteenwoordiger, ’n verteenwoordiger van 
Jesus Christus, in Sy dade. Ek is in Sy plek gestuur. En elke 
keer as ek die persoon nader roep, sal jou mag breek, en die 
persoon sal vry wees om hier uit te gaan en gesond te word. 
Ek daag jou uit in die Naam, die Naam van Jesus Christus, 
deur Sy Bloed, staan ek. En jy moet elke persoon waarop ek 
my hande lê, verlaat. Nie in my heiligheid nie, nie in my naam 
nie, want my naam beteken vir jou niks; my heiligheid is niks. 
Ek het niks. Maar jy sal nie my naam herken nie, maar jy sal 
“Jesus” herken, en jy gaan uitkom. En ek praat met jou. Ek 
gaan nou oor tot ’n uitdaging. En as jy probeer om enige van 
hierdie mense vas te hou, mag die vloek van God oor jou kom. 
Mag jy uitgaan, neem jou hand van hierdie Christene af. Jou 
vuil hand wat siek maak, beproef en verkreupel en hierdie 
mense siek maak, en hulle siektes gee, neem jy jou hand weg, 
in die Naam van Jesus Christus.
236 [Leë kol op band—Red.]…Naam van Jesus Christus die 
Seun van God, ek vra jou om op te staan in die…Sy Naam, 
gaan huis toe, volkome gesond, om God te verheerlik. Staan 
op. En mense kan hulle koppe oplig. [Broer Branham en die 
gemeente prys God grootliks. Leë kol op band.]
237 Almagtige God, Skepper van Ewige Lewe, gewer van elke 
goeie gawe, stuur U seëninge op hierdie man wat hier staan, 
in die nete dat dit die enigste kans in sy lewe is om ooit weer 
’n normale mens te wees. Met sy heupe en ledemate alles in 
hierdie toestand, met hierdie krukke het hy geloop. Hy wil na 
sy huis toe terugkeer, om te getuig tot die glorie van God; het 
baie myle gery om hierheen te kom. En, Vader, ek bid dat dit 
die uur sal wees dat hy in sy hart sal sê: “As ander kan, kan ek 
ook. En U het vir my gesterf, om vry te maak, net soos U vir 
ander gedoen het.” Skenk dit, Vader.
238 Daarom, jou duiwel wat sy liggaam verkreupel het, ek kom 
in die uitdaging van geloof teen jou, om jou uit te daag in 
hierdie tweegeveg. Ek besweer jou deur Jesus, die Seun van 
God, kom uit die man uit.
239 Wees eerbiedig, oral. Dit het ’n houvas op die broer. Nou net 
’n oomblik, dis geensins sy…Moet net nie rusteloos wees nie, 
vriende. Die Teenwoordigheid van die Here is naby. Wees net 
so eerbiedig as wat julle moontlik kan, binnekant en buite. Die 

arme man het hierheen gekom, hy sal nooit weer sonder krukke 
loop as God hom nie nou help nie. Dit sal wees. Hy het hiernatoe 
gekom…Hy sal erger wees as wat hy ooit was as hy nie genees 
word nie. Hulle sal hom waarskynlik moet uitdra, as hy nie 
genees word nie. Want, Satan, as hy genoeg krag kan vind om 
hom af te breek, sal hy hom heeltemal afbreek as hy kan. So nou 
sal hy hom óf afbreek, óf God sal hom verlos en hom volmaak 
gesond maak. Nou, almal, hoeveel hierbinne glo dat God my 
gestuur het om hierdie man vanaand deur Sy Seun, Christus 
Jesus, vry te maak? [Gemeente sê: “Amen.”—Red.] Goed. Wees 
nou net regtig eerbiedig, hou julle hoofde gebuig.
240 Jy glo dit met jou hele hart, meneer. Jy glo jy gaan hierdie 
ou krukke vat en hulle in die motor gooi en voortgaan huis toe, 
en hulle môre op jou skouer sit en op—en—af stap in die strate 
van jou stad, vir God getuig. Jy het nie…Wat van jou lewe 
oor is, broer, gee dit vir die glorie van God. Sal jy Hom dien? 
Sal jy Hom dien? Jy het onlangs daaraan gedink, in elk geval, 
(het jy nie?) gedink aan ’n nader wandel. Die ander dag, het jy 
gesê: “As ek…God my net sou genees, sou ek nader aan Hom 
wandel.” Dis reg. Jy het dit gesê.
241 Dan, nog ’n ding, toe jy ge—…Ek sien jy was onlangs in ’n 
motor, en jy het met iemand gepraat oor daardie dinge. Daar het 
’n man op die voorste sitplek gesit, waar jy agter gesit het. Is dit 
waar? Julle het in ’n pad afgekom, oor ’n knoppie gegaan, na regs 
gedraai, toe jy daaroor gepraat het. Is dit die waarheid? Ek lees 
nie jou gedagtes nie, meneer. Dis nou God. En nou begin jy voel 
waarvan ek praat. Nou is die tyd van jou verlossing.
242 Almagtige God, nou terwyl die krag van U 
Teenwoordigheid hier is, hier staan om hierdie man te verlos, O 
Ewige God, Skepper van Lewe, stuur U seëninge op hom, soos 
ek hom seën in die Naam van U Seun. Skenk dit, Here, deur 
Jesus Christus.
243 Jy duiwel wat hierdie man, my broer, kreupel gemaak het, 
hy het sy belydenis gemaak. Sy geheime is vertel. Hy is nou 
hier om te loop. Jy kan nie langer ’n houvas op hom hê nie. Hy 
wil God verheerlik. Ek kom met ’n uitdaging teen jou. In die 
Naam van Jesus Christus, deur ’n gawe van genesing deur ’n 
Engel aan my bedien, besweer ek jou deur Jesus die Seun van 
God, kom uit hom uit.
 Daar, dit gaan uit. Hou julle hoofde gebuig, oral. 

